
Shrimad Ayyappagita

ஶ்ரீமத³ய்யப்பகீ³தா

Document Information

Text title : Ayyappa Gita

File name : ayyappagItA.itx

Category : giitaa, deities_misc, ayyappa

Location : doc_giitaa

Author : Swami Achyutanand

Proofread by : PSA Easwaran

Latest update : June 25, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 25, 2022

sanskritdocuments.org



Shrimad Ayyappagita

ஶ்ரீமத³ய்யப்பகீ³தா

॥ ௐ ॥
॥ ஶரணமய்யப்ப ॥

அநுக்ரமணிகா

1.அய்யப்பயோகோ³ நாம ப்ரத²மோऽத்⁴யாய: ।

2. ஶாஸ்த்ரு’யோகோ³ நாம த்³விதீயோऽத்⁴யாய: ।

3.அத்⁴யாத்மயோகோ³ நாம த்ரு’தீயோऽத்⁴யாய: ।

4. ப⁴க்தியோகோ³ நாம சதுர்தோ²ऽத்⁴யாய: ।

5. ஜ்ஞாநவிஜ்ஞாநயோகோ³ நாம பஞ்சமோऽத்⁴யாய: ।

6. விராக³யோகோ³ நாமஷஷ்டோ²ऽத்⁴யாய: ।

7. விசாரயோகோ³ நாம ஸப்தமோऽத்⁴யாய: ।

8. நிர்மமயோகோ³ நாமாஷ்டமோऽத்⁴யாய: ।

9. மந்த்ரயோகோ³ நாம நவமோऽத்⁴யாய: ।

10. த⁴ர்மயோகோ³ நாம த³ஶமோऽத்⁴யாய: ।

11. கர்மயோகோ³ நாமைகாத³ஶோऽத்⁴யாய: ।

12.கு³ணயோகோ³ நாம த்³வாத³ஶோऽத்⁴யாய: ।

13. ப்³ரஹ்மத³ர்ஶநயோகோ³ நாம த்ரயோத³ஶோऽத்⁴யாய: ।

14.அமராஸுரஸம்பத்³விபா⁴க³யோகோ³ நாம சதுர்த³ஶோऽத்⁴யாய: ।

15. விஶ்வாஸயோகோ³ நாம பஞ்சத³ஶோऽத்⁴யாய: ।

16. பூ⁴மிகாயோகோ³ நாம ஷோட³ஶோऽத்⁴யாய: ।

17. ஶரணாக³தியோகோ³ நாம ஸப்தத³ஶோऽத்⁴யாய: ।

18.அய்யப்பத³ர்ஶநயோகோ³ நாமாஷ்டாத³ஶோऽத்⁴யாய: ।

அத² ப்ரத²மோऽத்⁴யாய: ।
ஸம்பு³த்⁴யர்தா²ऽயிஶப்³த³ப்ரகடிதமஹிமா ஸாநுராக³ம் ஸமந்தாத்

ஶ்ரீமத³ய்யப்பகீ³தா

யோ பூ⁴யோऽப: ப்ரபாதி ப்ரணதஸுரநராநாஶுஶோகார்ணவேப்⁴ய: ।
யஶ்ஶாஸ்தா ஸர்வபூ⁴தம் நிஜஜநஸுக²ராந் பீ⁴திராஶீந் ஹிநஸ்தி ।

அய்யப்பந்தந்நமாமோ ஹரிஹரதநயம் போ³க⁴ஸௌந்த³ர்யகா³த்ரம் ॥ 1॥
ஜீவநேந விநா ஜீவா ந ஜீவந்தி ஜக³த்த்ரயே ।
ததோ ஜீவநகோ³ப்தாரமய்யப்பம் ப்ரணமாம்யஹம் ॥ 2॥
வைஷ்ணவ்யாம் மோஹிநீதே³வ்யாம்ம்ரு’ட³வீர்யேண தேஜஸா ।
புரா ப³பூ⁴வ சாய்யப்போ த⁴ர்மரக்ஷணஹேதவே ॥ 3॥
ப்ரத்யங்ஙாத்மஸ்வரூபே த்³ரு’ட⁴தரக்ரு’தசிந்முத்³ரயா ப⁴த்³ரயா ஹி

ஸித்³த⁴ஶ்ரீவஸ்த்ரப³ந்தே⁴ ஸ்தி²ரதரவிதி⁴நா ஸம்ஸ்தி²தஶ்ஶாந்தமூர்தி: ।
வாராணஸ்யாம் மஹத்யாம் ஸ்வசரணரஜஸா பாவயந் ப⁴க்தவர்கா³ந்

அய்யப்போ த⁴ர்மஶாஸ்தா விலஸதி ஸுசிரம் கேஶவேஶாத்மஜோऽயம் ॥ 4॥
புராऽऽஸீத்பந்தலோ பூ⁴ப: ப்ரஜாபாலநதத்பர: ।
ப்ரஸித்³த: ⁴ கேரலே தே³ஶே ப⁴க்தோ ப⁴க்தஜநப்ரிய: ॥ 5॥
ஏகதா³ து மஹாரண்யே ம்ரு’க³யா ஸம்ப்⁴ரமந்ந்ரு’ப: ।
தி³வ்யம் தம் பா³லகம் வீக்ஷ்ய நயநாநந்த³மாயயௌ ॥ 6॥
ஶுத்³த⁴ஸ்ப²டிகஸங்காஶம் கர்ணாந்தக³தலோசநம் ।
ப்ரஸ்பு²ரந்மஞ்ஜுசந்த்³ராஸ்யம் மாயாநிர்மிதவிக்³ரஹம் ॥ 7॥
ஶாந்தஸ்வரூபம் ஸரிதாமதீ⁴ஶ்வரே

பா³லம் ஶயாநம் ப்ரலயே ஸுரேஶ்வரம் ।
தம் புண்ட³ரீகாக்ஷமிவ ஸ்தி²தம் பரம்

ஸஸ்வர்ணஹாரம் விபிநே விலோகநே ॥ 8॥
தி³வ்யம் தம் பா³லகம் நீத்வா ராஜா ஸ்வக்³ரு’ஹமாயயௌ ।
லாலித: பாலிதஸ்தேந விஶேஷேண ஜநப்ரிய: ॥ 9॥
ஸ வ்ரு’த்³தி⁴மக³மத்தத்ர ஶுக்லபக்ஷே யதோ²டு³ராட் ।
மாபஜோऽதிவிஶாலாக்ஷ:ஸமுத்³ரகரஶோமித: ॥ 10॥
ஸுதஸ்ய லீலாபடுதாம் விலோகயந்

ஸர்வே ப்ரஸந்நா பு⁴வி தஸ்ய பூ⁴பதே: ।
தத்³த்³ரோஹிணம் மந்த³மதிம் து மந்த்ரிணம்

அஜ்ஞாதபா⁴வஞ்ச விநா நிரீஶ்வரம் ॥ 11॥

ஶ்ரீமத³ய்யப்பகீ³தா

அபுத்ரஸ்ய ஸுதோ ஜாத:அய்யப்பஸ்ய ப்ரபா⁴வத: ।
தேந புத்ரவதீ ஜாதா ராஜ்ஞீ ராஜமநோரமா ॥ 12॥
து³ர்மந்த்ரீ மந்த்ரயாமாஸ மர்மவாக்யக³ணைரலம் ।
ராஜ்ஞ்யை பந்தலராஜஸ்ய கைகய்யா இவ மந்த⁴ரா ॥ 13॥
யுவராஜபதே³ ராஜா சாய்யப்பஸ்யாபி⁴ஷேசநம் ।
கரிஷ்யதி ஸுஶீலஸ்ய ஶூரவீரஸ்ய ஸாம்ப்ரதம் ॥ 14॥
த்வத்புத்ரோபஸ்தி²தௌ தே³வி பரபுத்ரஸ்ய ஶாஸநம் ।
கத²ம் ஸஹே விஶாலாக்ஷி ஸ்வதே³ஶஸ்ய து³ராத்மந: ॥ 15॥
தத்³விக்⁴நஸ்து த்வயா கார்யோ யுவராஜாபி⁴ஷேசநே ।
ந சேத³ய்யப்பதா³ஸத்வம் த்வத்புத்ரஸ்யோரரீகுரு ॥ 16॥
உபாயம் கத²யே தும்யம் தஸ்ய விக்⁴நகரம் பரம் ।
குக்ஷௌ மே ஶூலபீடா³ஸ்தி சேதி ராஜ்ஞே நிவேத³ய ॥ 17॥
அஹம் கபடவைத்³யாநாம் மேலநம் காரயே தவ ।
தைஸ்து வர்ணிதபை⁴ஷஜ்யம் ஶார்தூ³லீபய ஏவ ஹி ॥ 18॥
வைத்³யோக்தம் து ந்ரு’பம் க³த்வா கத²யிஷ்யாமி ஶோப⁴நே ।
ராஜ்ஞீபீடா³நிவ்ரு’த்யர்த²ம் ஶார்தூ³லீபய ஔஷத⁴ம் ॥ 19॥
அநேந விதி⁴நா தே³வி சாய்யப்யஸ்ய விநாஶநம் ।
ப⁴வேத்தத்க்ஷீரலாபா⁴ய க³மநே கி³ரிகாநநே ॥ 20॥
அப்யேதத³ஹிதம் வாக்யம் ஹிதம் மத்வா து பா⁴மிநீ ।
காபட்யம் த³ர்ஶயாமாஸ ஸ்வபத்யுஸ்ஸந்நிதௌ⁴ ஸதீ ॥ 21॥
குக்ஷௌ ஶூலருஜம் நிரூப்ய ரமணீ பூ⁴பஸ்ய பார்ஶ்வம் க³தா

வ்யாக்⁴ரீஸ்தந்யரஸேந ஶூலஶமநம் ஸம்போ³த⁴யந்தீ ஶுசா ।
ஸத்யம் தத்³வசநம் விசார்ய ந்ரு’பதி: ஸ்தந்யாய ஸம்ஸேவகாந்

ஸர்வத்ராஶு தி³ஶாஸு தத்க்ஷணமஹோ ஸம்ப்ரேஷயந்ப்ரோக்தவாந் ॥ 22॥
ஶார்தூ³லப்ரவரேப⁴ஸேவிதவநம் க³த்வா து யூயம் ப⁴டா:
ஶார்தூ³லீபயஸோ ஹரேத ஸுசிரம் ராஜ்ஞீமநோமோத³கம் ।

அப்ராப்தம் யதி³ தத்பயோऽஶ்வகதி³நாதூ³ர்த்⁴வம் ப⁴வந்தோ க்³ரு’ஹாந்

ஆயாஸ்யந்தி ததா³ ப⁴வேந்மத³ஸிநா பஞ்சத்வமத்ரைவ வ: ॥ 23॥
ராஜாஜ்ஞாஞ்ச நிஶம்ய பீ⁴திமக³மந் ஸர்வே ச தத்ஸேவகா:
பீ⁴தாந் ஸர்வஜநாந் நிரீக்ஷ்ய ப⁴க³வாந் ப்ரோவாச தத்ர ஸ்தி²தாந் ।

யூயம் ஸ்வீயக்³ரு’ஹேஷு திஷ்ட²த ஸுக²ம் க³ச்சா²ம்யஹம் கேவலம்
ஶார்தூ³லீஸ்தநஜந்யஶுப்⁴ரபயஸா ஸந்தோஷயே ஸ்வாமிநம் ॥ 24॥

ஶூராணாம் குலபூ⁴ஷணம் நிகி²லவிச்சா²ஸ்தா ஸ்வத⁴ர்மஸ்ய ச
அய்யப்போ ப⁴க³வாந் த³யாபரவஶோ க³ந்தும் வநம் நிர்யயௌ ।

மார்கே³ ப⁴க்தஜநை:ஸமர்சிததநோ: காந்த்யா தம:ஸம்ஹரந்
ஸஹ்யாத்³ரே: புலிநம் புரா ஸுவிமலம் ப்ராப்த:பரார்தே²ச்ச²யா ॥ 25॥

தஸ்மிந்காநநமத்⁴யதே³ஶவிலஸச்சா²யாம் க³தஶ்சா²கி³நாம்
ஶங்க²ம் பூரிதவாந் முகுந்த³தநய: பாணௌ ஸ்தி²தம் தத்க்ஷணம் ।

வ்யாக்⁴ராஸ்தஸ்ய நிஶம்ய நிஷ்டு²ரதரா: ஶப்³த³ம் ஸமந்தாத³ஹோ
வவ்ருஸ்தம் ஸுரநாயகம் வ்ரஜவநே கோ³பீகுமாரம் யதா² ॥ 26॥

ஶ்ரீக்ரு’ஷ்ணஸ்து யதா² வ்ரஜாதி³விபிநே கோ³பி⁴ஶ்ச ஸம்வேஷ்டித:
லக்ஷ்மீ:ஸத்கமலோத³ரே ப⁴க³வதீ ப்⁴ரு’ங்கை³ரலம் வேஷ்டிதா ।

சந்த்³ரஶ்சந்த்³ரிகயா ச ஸூர்யகிரணைரக்³நிஸ்து தூ⁴மவ்ரஜை:

அய்யப்பஶ்ச ஸுபுண்ட³ரீகநிகரைர்ப³ந்யைரஸங்க்²யைஶ்விரம் ॥ 27॥
ஶ்ரோத்ராதீ³ந்த்³ரியபுண்ட³ரீகத³மநே த³க்ஷஸ்து யோகீ³ ஜந:
அய்யப்போ ஹ்யுப⁴யோரலம் ஸுத³மநே த்³ரு’ஷ்டப்ரமாணம் க³த: ।

கர்ஷந் வ்யாக்⁴ரகுலம் மதங்க³ஸஹிதம் வர்ணீ ஸதா³ ஶாஸக:
ஸாராஸாரவிசாரநீதிநிபுண:ஶ்ரீபந்தலம் ப்ராப்தவாந் ॥ 28॥

ஆஶ்சர்யம் க²லு பந்தலஸ்ய நக³ரீ ஸம்வேஷ்டிதா ஸர்வஶ:

வ்யாக்⁴ராதி³ப்ரவரை: ப்ரஸாரிதநகை²ர்வந்யைர்மஹாநிஷ்டு²ரை: ।
அய்யப்பஸ்து ஜஹாஸ பூ⁴மிபதிதாந் ப்ராணாவஶேஷாந் ஜநாந்

த்³ரு’ஷ்ட்வா மந்த்ரிக³ணஶ்ச ராஜமஹிஷீ ராஜா ச மோஹம் க³த: ॥ 29॥
நிஶ்ஶப்³தா³ம் நக³ரீம் விலோக்ய த³யயா ஸத்வம் க்³ரு’ஹீத்வா வநம்

க்ஷிப்ரம் ஸோऽபி யயௌ தத: ஶிவஸுத:ஸஹ்யஸ்ய மூர்த்⁴நி ஸ்தி²தம் ।
யத்ராத்³யாபி ஸமாதி⁴யோக³கலிதோ ஜேகீ³யமாநோ ஜநை:
த⁴ர்மாயாத்³ரிநிகேதநே ப்ரதிதி³நம் ஸஞ்சேஷ்டயந் வீக்ஷ்யதே ॥ 30॥

நாரத³ஸ்து ஸமாயாதோ ராஜஶேக²ரபத்தநே ।
ஶம்போ⁴ஸ்தநயவ்ரு’த்தாந்தம் ஸர்வம் தஸ்மை ந்யவேத³யத் ॥ 31॥
க³ணேஶ: கார்திகேயஶ்ச அய்யப்போ மோஹிநீஸுத: ।
ஶங்கரஸ்ய த்ரய:புத்ரா: பித்ரு’துல்யபராக்ரமா: ॥ 32॥
மாயாமாநுஷரூபேண த்வத்³தா³ஸ்யமுரரீக்ரு’தம் ।
ஹரிஶங்கரப⁴க்தாநாம் கலஹம் வீக்ஷ்ய பூ⁴தலே ॥ 33॥
தயோர்பே⁴த³நிராஸாய சாவதீர்ணோ விஶாம்பதே ।
கபடம் தவ பா⁴மிந்யா காரிதம் தே³வமாயயா ॥ 34॥
மநுஷ்யபு³த்³தி⁴மய்யப்பே த்யக்த்வா தே³வத்வமாசர ।
தேந தே கீர்திரத்யந்தா ப⁴விஷ்யதி மஹீதலே॥। 35॥
தே³வர்ஷேர்வாக்யமாகர்ண்ய ஜ்ஞாதம் தத்³வைப⁴வம் புந: ।
த³ர்ஶநாயாத² தே³வஸ்ய ப்ரயத்நம் க்ரு’தவாந் ததா³ ॥ 36॥
அய்யப்பஸ்ய வியோகே³ந து:³கி²த: பந்தல: ப்ரபு:⁴ ।
ஜலாந்நாநி பரித்யஜ்ய ஸ ஶிஶ்யே ஸ்த²ண்டி³லே சிரம் ॥ 37॥
ஸ்வரூபம் த³ர்ஶயாமாஸ அய்யப்போऽபி மஹாமநா: ।
மா ஶோகம் குரு பூ⁴ப த்வம் வஸாமி ஶப³ரீகி³ரௌ ॥ 38॥
கும்ப⁴ஸம்ப⁴வமாஹூய யஜ்ஞம் காரய ॥ யத்நத: ।
மதீ³யம் மந்தி³ரம் தத்ர காரயேர்விஶ்வகர்மணா ॥ 39॥
தந்மத்⁴யே விக்³ரஹம் ரம்யம் பஞ்சலோஹேந காரய ।
தஸ்மிந்ப்ரதிஷ்டா² கர்தவ்யா ரு’ஷிபி⁴ர்வேத³பாரகை:³ ॥ 40॥
அவஶ்யம் மம ஸாநித்⁴யம் ப⁴வேத்தத்ர ந ஸம்ஶய: ।
ஏதேந விதி⁴நாராஜந் மயி ப⁴க்தி:ப்ரஜாயதே ॥ 41॥
ப்ரதிவர்ஷந்து ஸங்க்ராந்தௌ மாக⁴மாஸஸ்ய பார்தி²வ ।
மஹோத்ஸவஸ்த்வயா கார்த:²ஸஹ்யப்ரு’ஷ்டே² மமாஶ்ரமே ॥ 42॥
ஆக³மிஷ்யந்தி யே தத்ர சோத்ஸவே மமஸநிதௌ⁴ ।
ஸர்வே தே ஸுகி²நோ பூ⁴ப ப⁴விஷ்யந்தி ந ஸம்ஶய: ॥ 43॥
நாரிகேலம் ச கர்பூரம் புஷ்பதீ³பாதி³பாநகம் ।
ஏதாநி ப்ரியவஸ்தூநி பூஜநே மம பூ⁴பதே ॥ 44॥

க்⁴ரு’தஸ்நாநேந ஸந்துஷ்டோ ப⁴விஷ்யாமி விஶேஷத: ।
கோ³பயோமதி²தேநாஶு புந: பஞ்சாம்ரு’தேந ச ॥ 45॥
த⁴ர்மப்⁴ரஷ்டாஸ்து யா நார்ய: பாம்ஶுலா தோ³ஷதூ³ஷிதா: ।
தாஸாந்நைவாதி⁴காரோऽஸ்தி ப்ரவேஶே மம ஸந்நிதௌ⁴ ॥ 46॥
புருஷாணாம் க்³ரு’ஹஸ்தா²நாம் ப்³ரஹ்மசர்யஞ்ச மண்ட³லம் ।
விதீ⁴யதே ப்ரவேஶார்த²முத்ஸவே த³ர்ஶநே மம ॥ 47॥
ஸதா³ஹி த³ர்ஶநம் புண்யம் மாக⁴மாஸே விஶேஷத: ।
மயி ப⁴க்திஞ்ச லப⁴தே தத:ஶோகம் பரித்யஜ ॥ 48॥
இத்யுக்த்வாந்தர்த³தௌ⁴ தே³வோ வஸதௌ பந்தலப்ரபோ:⁴ ।
அத² த³ர்ஶநஸந்துஷ்டோ தே³வதே³வ ஶிவாத்மந: ॥ 49॥
அய்யப்பதத்த்வவிஜ்ஞாநீ ஜாத: பந்தலபூ⁴பதி: ।
க³தஶோகோऽதித⁴ர்மாத்மா ப⁴க்தஸ்தஸ்ய மஹாத்மந: ॥ 50॥
யது³க்தம் தே³வதே³வேந கும்ப⁴ஸம்ப⁴வயோக³த: ।
தேந பந்தலபூ⁴பேந தத்ஸர்வம் க்ரு’தமாத³ராத் ॥ 51॥
தே³வதா³நவக³ந்த⁴ர்வஸித்³த⁴சாரணகு³ஹ்யகா: ।
ஆஜக்³முர்த³ஶநே தஸ்ய ரு’ஷயோ நாரதா³த³ய: ॥ 52॥
ஈடி³ரேऽஸ்ய யஶோராஶீநய்யப்பஸ்ய மஹாத்மந: ।
ஜாதகௌதுகரூபாஸ்தே மணிகண்டா²வலோகநே ॥ 53॥
இதி ஶ்ரீமத³ய்யப்பகீ³தாயாம் அய்யப்பயோகோ³ நாம ப்ரத²மோऽத்⁴யாய: ॥ 1॥

அத² த்³விதீயோऽத்⁴யாய: ।
ஶப³ரஸ்ய க்³ரு’ஹே ஜாதா ஶப³ரீ பா⁴க்³யஶாலிநீ ।
சிரகாலேந ஸஹ்யாத்³ரௌ ஜ்ஞாநாய தபஸி ஸ்தி²தா ॥ 1॥
மோக்ஷேச்ச²யா ச ஸம்பந்நா ஶமாதி³க³ணஶோபி⁴தா ।
நித்யாநித்யவிவேகேந ப²லபோ⁴க³விராக³த: ॥ 2॥
ஸுஶீலா ச ஸுரூபா ச ஸுந்த³ரீ சாருபா⁴ஷிணீ ।
ப்ரஸந்நவத³நாம்போ⁴ஜா கு³ருப⁴க்திபராயணா ॥ 3॥

ஆஸ்வாத்³ய புஷ்பநிர்யாஸமுந்மத்தா ப்⁴ரமராங்க³நா ।
ததா² ப⁴க்திரஸேநேயம் மத்தா ஸா ஶப³ரீ வநே ॥ 4॥
வாசக்நவீவ ஸா பூர்வம் யாஜ்ஞவல்க்யம் ஶுசிஸ்மிதா ।
ஜந்மம்ரு’த்யுபி⁴யா தே³வீ ஶாஸ்தாரம் ஶரணம் யயௌ ॥ 5॥
படப³ந்தா⁴ஸநே ஶுத்³தே⁴ ஸ்தி²தம் காஞ்சநஸந்நிப⁴ம் ।
ஸம்பூஜ்ய பூ⁴ரிபுஷ்பேண பப்ரச்ச² த்வம்பத³ஸ்தி²திம் ॥ 6॥
ஶ்ரீ அய்யப்ப உவாச -

ஆத்மா ஜீவஸ்து கோ³ஸ்வாமீ கர்தா க்ஷேத்ரஜ்ஞ இத்யபி ।
விஶ்வஶ்ச வைஜஸ: ப்ராஜ்ஞஸ்த்வம்பதே³ந ப்ரகாஶிதா: ॥ 7॥
ந ஜாயதே ம்ரியதே வா கதா³சிதா³த்மா து தே³ஹே விமலப்ரகாஶ: ।
ப்ரஜ்ஞாநராஶி:புருஷ: புராண:ஆகாஶகல்போऽவிக்ரு’தோऽப்ரமேய: ॥ 8॥
அவஸ்தா²த்ரயவஸ்தூநி வேத்த்யஸௌ கரணம் விநா ।
ஸௌஷுப்தஸ்த²மபா⁴வஶ்ச ஶ‍்ரு’ணு த்வம் ப்³ரஹ்மசாரிணி ॥ 9॥
நாஹம் ஜாநாமி சேத்யத்ர ஜ்ஞாநமேவ ப்ரகாஶதே ।
அஹம் ஜாநாமி சேத்யஸ்மிந் வாக்யேऽபி ஜ்ஞாநமுச்யதே ॥ 10॥
ஜ்ஞாநதா⁴ரா த்வவிச்சி²ந்நா வீக்ஷ்யதே தத்த்வத³ர்ஶிபி: ⁴ ।
நோதே³தி நாஸ்தமேத்யேஷா ஸைவாத்மா த்வம் விசாரய ॥ 11॥
யதா² த³தி⁴க³தம் ஸர்பிஸ்திலேஷு ச ரஸோ வர: ।
புஷ்பேஷு புஷ்பநிர்யாஸ ஆத்மா தே³ஹே வ்யவஸ்தி²த: ॥ 12॥
நித்ய:ஸர்வக³தோऽநந்த:ஸத்தாமாத்ரைககோ³சர: ।
ஶாஶ்வதோऽதிபுராணோயமசலோऽயம் ஸநாதந: ॥ 13॥
ஸவ்யாந்யாக்ஷிமுகே² விஶ்வோ மநஸ்யந்தஸ்து தைஜஸ: ।
ஹ்ரு’த்³தே³ஶே து புந: ப்ராஜ்ஞஸ்த்ரிதா⁴ தே³ஹே வ்யவஸ்தி²த: ॥ 14॥
ஸ்தூ²லபோ⁴கே³ந விஶ்வஸ்ய ஸூக்ஷ்மேண தைஜஸஸ்ய ச ।
ஆநந்தே³ந து ப்ராஜ்ஞஸ்ய த்ரிதா⁴ த்ரு’ப்திம் நிபோ³த⁴ய ॥ 15॥
ஶாஸ்தா கோ³ஸ்வாம்யஹம் தே³ஹே கர்தாஹமிதி மாம் விது:³ ।
யே ஜநாஸ்தே து ஜீவஜ்ஞா: பண்டி³தாஸ்தத்த்வத³ர்ஶநே ॥ 16॥
ஶ்ரீக்ரு’ஷ்ணோऽஹம் ஶிவ:ஸாக்ஷீ க்ஷேத்ரஜ்ஞஶ்ஶாஶ்வதோऽஸ்ம்யஹம் ।

அய்யப்போऽஹமநந்தோऽஹமாத்மாராமோऽஹமச்யுத: ॥ 17॥
த்வம்பத³ஸ்ய ததா²வாச்யோ லக்ஷ்யோऽஹம் ப்ரக்ரு’தே: பர: ।
ஸச்சிதா³நந்த³ரூபோऽஹம் விஶ்வாத்மா விஶ்வஸம்ப⁴வ: ॥ 18॥
இதி ஶ்ரீமத³ய்யப்பகீ³தாயாம் ஶாஸ்த்ரு’யோகோ³ நாம த்³விதீயோऽத்⁴யாய: ॥ 2॥

அத² த்ரு’தீயோऽத்⁴யாய: ।
ஶ்ரீ ஶப³ரீ உவாச -

வ்யவஹாரே ஸதா³ஸர்வைபே⁴த³தோ யுஷ்மத³ஸ்மதீ³ ।
ப்ரயுஜ்யதே ஸதா³ யோகி³ந்நபே⁴த:³ கத²மேதயோ: ॥ 1॥
ஶ்ரீ அய்யப்ப உவாச -

அஹம் த்வமிதி நிர்தே³ஶே த்³வைதமேவ ப்ரகாஶதே ।
ஸோऽஹமித்யபி நிர்தே³ஶே சாத்³வைதம் ப்ரதிபாத்³யதே ॥ 2॥
ஶிவோ ப⁴வதி பூஜாரி: வந்த³தே ச ஶிவம் ஶிவ: ।
அஶிவ: கோ ப⁴வேத்கர்தா ஶிவ: கர்ம கதா³ப⁴வேத் ॥ 3॥
அத்³வைதசிந்தாபரமேஶப⁴க்திர்த்³வைதஸ்யநிந்தா³ விஷயே விரக்தி: ।
மநோஜவம் பா³தி⁴துமாத்தஶக்திர்யஸ்யைவ தஸ்யைவ ஜநஸ்ய முக்தி: ॥ 4॥
மாண்டூ³க்யஶ்ருதிகீ³தேந தத்த்வேநாத்மா ப்ரபத்³யதே ।
த்³வைதஜாதம் ததா²ஸர்வம் க³க³நே நீலிமாதி³வத் ॥ 5॥
ஆத்மாநமகி²லாதா⁴ரமவாங்மநஸகோ³சரம் ।
அவ்யக்தம் நிர்கு³ணம் ஸத்யம் மத்வா தீ⁴ரோ ந ஶோசதி ॥ 6॥
மேகோ⁴ நஶ்யதி வர்ஷேண போ⁴ஜநேந ததா²க்ஷுதா⁴ ।
த்³வைதம் நஶ்யதி போ³தே⁴ந யதா²ஸ்வப்நமநோரத:² ॥ 7॥
ப்³ரஹ்மபி⁴ந்நம் ஜக³ந்நாஸ்தி நாஸ்தி ஜந்மஜராம்ரு’தி: ।
ஸுக²து:³கா²தி³கம் நாஸ்தி அஸ்திப்³ரஹ்மநிராமயம் ॥ 8॥
ப்ரபஞ்சரஹிதம் விஷ்ணும் நிரீஹம் நிருபத்³ரவம் ।
நிரஞ்ஜநம் நிராகாரம் மத்வா தீ⁴ரோ ந ஶோசதி ॥ 9॥
யதா² படக³தம் சித்ரம் படாத³ந்யந்ந வித்³யதே ।
ததா²சாத்மக³தம் விஶ்வமாத்மநோऽந்யந்ந வித்³யதே ॥ 10॥

மாயாமலிநஸத்த்வேந கல்பிதாம் பே⁴த³பா⁴வநாம் ।
மாயாயா: ஶுத்³த⁴ஸத்த்வேந தூ³ரீகுரு மஹாமதே ॥ 11॥
ப்³ரஹ்மா விஷ்ணு: ஶிவ: ஶக்திர்ஜீவோக³ணபதீ ரவி: ।
தே³வதாந்நஞ்ச ப்ராணாதி³ர்மாயயா க²லு நிர்மிதம் ॥ 12॥
ஜீமூதேந விநா வ்ரு’ஷ்டிர்பூ⁴தலேந விநா க்ரு’ஷி: ।
மாயயா ச விநா ஸ்ரு’ஷ்டி: பயஸா ரஹிதம் த³தி⁴ ॥ 13॥
தாவாஞ்ஜநநஸம்பீ⁴தி: புருஷஸ்ய விஶேஷத: ।
ஆத்மாநமஜரம் நித்யம் யாவந்நைவாவக³ச்ச²தி ॥ 14॥
ஶுஷ்கதர்கவிவாதே³ந வ்யர்த²ம் நயதி பூருஷ: ।
காலம் காலாஹிநாऽऽத்மாநம் கோऽந்யஸ்த்ராதுமிஹேஶ்வர: ॥ 15॥
அத்⁴யாத்மசிந்தயா நூநம் ஸத்ஸங்கே³நாத² வித்³யயா ।
யதேத ஸ்வாத்மலாபா⁴ய தீ⁴ரோ மோக்ஷபராயண: ॥ 16॥
விசாரேண விநா தே³வி ப்ரபஞ்சோ ந ஹி நஶ்யதி ।
தஸ்மாத்³விசார: கர்தவ்ய:ஸ்வாத்மலாப⁴ஸ்ய ஹேதவே ॥ 17॥
இயம் வேத³ஶிரோவித்³யா ப்ரோக்தா து:³க²நிவ்ரு’த்தயே ।
அநயா விலயம் யாதி ஸஞ்சிதம் கர்ம யத்க்ரு’தம் ॥ 18॥
இதி ஶ்ரீமத³ய்யப்பகீ³தாயாம் அத்⁴யாத்மயோகோ³ நாம த்ரு’தீயோऽத்⁴யாய: ॥ 3॥

அத² சதுர்தோ²ऽத்⁴யாய: ।
மணிகண்டோ²பதே³ஶேந ந த்ரு’ப்தாம் வநசாரிணீ ।
பூ⁴ய: பப்ரச்ச²ஸம்பூஜ்ய மாயாமநுஜவிக்³ரஹம் ॥ 1॥
ஶ்ரீ ஶப³ரீ உவாச -

கர்மஶாந்திர்மநஶ்ஶாந்திர்வாஸநாக்ஷய ஏவ ச ।
கத²ம் ப⁴வேத்ஸரோஜாக்ஷ அய்யப்ப வத³தாம்வர ॥ 2॥
ஶ்ரீ அய்யப்ப உவாச -

ப⁴க்திஜ்ஞாநவிராகே³ண விசாரேண ச ஶோப⁴நே ।
அயமாஸாத்³யதே தே³வி அத²வா கு³ருஸேவயா ॥ 3॥
ப⁴ஜநம் ப⁴க்திரித்யாஹுர்நிர்கு³ணே ஸகு³ணேऽபி ச ।

ஈஶ்வரே சாரவிந்தா³க்ஷி மாயாவிநி வநேசரி ॥ 4॥
ஶ்ரவணம் கீர்தநம் தஸ்ய சார்சநம் பாத³ஸேவநம் ।
வந்த³நம் ஸ்மரணம் தே³வி ஸக்²யஞ்சாத்மநிவேத³நம் ॥ 5॥
நவதா⁴ ஸகு³ணே ப்ரோக்தா ஸப்ததா⁴ऽகு³ணஶாலிநீ ।
ஸர்வோபகாரிணீ நூநம் ஸேவநீயா ப்ரயத்நத: ॥ 6॥
யஸ்ய தே³வே பரா ப⁴க்திர்யதா² தே³வே ததா²கு³ரௌ ।
தஸ்யைதே கதி²தா ஹ்யர்தா:² ப்ரகாஶந்தே மஹாத்மந: ॥ 7॥
பீ³ஜாத்³வ்ரு’க்ஷஸ்ததோ பீ³ஜம் ப⁴க்தேர்ஜ்ஞாநம் ததஶ்ச ஸா ।
ஸாதூ⁴நாம் ஸங்க³திர்பீ³ஜம் ப⁴க்திவ்ரு’க்ஷஸ்ய பா⁴மிநி ॥ 8॥
ப⁴க்திஜ்ஞாநவிராகா³ணாம் வர்ஷயந் ஜக³தீதலே ।
சரதீஹ மஹாபா⁴கோ³ நபோ⁴மண்ட³லமேக⁴வத் ॥ 9॥
சா²யாபுஷ்பப²லைஶ்ஶாகீ² ஸேவதே ஶரணாக³தாந் ।
ஸாது⁴ஸ்த்வநாக³தாம்ஶ்சாபி ப⁴க்திஜ்ஞாநத⁴நாதி³பி: ⁴ ॥ 10॥
ஸஜ்ஜநோ து³ர்ஜநஶ்சேதி பே⁴த³தோ மந்யதே ஜந: ।
ஸர்வம் ச ஸ்வஜநம் ஸாது⁴ர்மந்யதேऽபே⁴த³சிந்தயா ॥ 11॥
த³ஹநாத்மப்ரகாஶேந ஸூர்யோ। வாரயதே தம: ।
வசோபி⁴ஶ்ஶீதலைஸ்ஸாது⁴ர்ஹ்ரு’த்ஸ்த²ம் வாரயதே ஹி தத் ॥ 12॥
ஜந்மக்லேஶோ ஜராக்லேஶ: க்லேஶோ து³ர்ஜநமித்ரதா ।
ஶம்போ⁴ர்ப⁴ஜநமக்லேஶ: க்லேஶோபூ⁴ரித⁴நஸ்ப்ரு’ஹா ॥ 13॥
மத்³ப⁴க்தம் த³யயா யுக்தம் த⁴ர்மாத்மாநம் ஶுபே⁴ ப⁴ஜ ।
ப⁴க்திஶாஸ்த்ரப்ரவக்தாரம் ஸந்தம் ஸந்ததமாத³ராத் ॥ 14॥
யதிதீர்த²ம் ஸதீதீர்த²ம் தீர்த²ம் ஸாது⁴ஸமாக³ம: ।
வேத³வாக்யம் ஸதா³தீர்த²ம் நாந்யத்தீர்த²ம் ப⁴ஜேந்நர: ॥ 15॥
பூஜா விப்ரஸ்ய கர்தவ்யா சாந்நவஸ்த்ரஜலாதி³பி: ⁴ ।
விப்ரஸ்யைவ ப்ரபா⁴வேண தரேத்ஸம்ஸாரஸாக³ரம் ॥ 16॥
ஸூர்யோத³யம் விநா தே³வி ஶர்வரீ ந ப்ரயாஸ்யதி ।
விநா ப⁴க்த்யுத³யம் ந்ரூ’ணாமஹங்காரோ ந யாஸ்யதி ॥ 17॥

ஆத்மவத்ப்ரேம கர்தவ்யம் ஸர்வப்ராணிஷு நிர்மலே ।
தஸ்ய பாவநபா⁴வேந ஸம்ஸாரம் தாரயேஜ்ஜந: ॥ 18॥
மதா³த்மகம் ஜக³த்ஸர்வம் வீக்ஷ்ய மத்பூஜநம் குரு ।
மந்மநா மந்நமஸ்காரா பத்ரபுஷ்பப²லாதி³பி: ⁴ ॥ 19॥
இதி ஶ்ரீமத³ய்யப்பகீ³தாயாம் ப⁴க்தியோகோ³ நாம சதுர்தோ²ऽத்⁴யாய: ॥ 4॥

அத² பஞ்சமோऽத்⁴யாய: ।
ஶ்ரீஅய்யப்பௌவாச -

பரோக்ஷஞ்சாபரோக்ஷஞ்ச த்³விவித⁴ம் ஜ்ஞாநமுச்யதே ।
வைதி³கம் லௌகிகஞ்சேதி தத³பி த்³விவித⁴ம் ப⁴வேத் ॥ 1॥
வேதே³ பரோக்ஷம் ப்ராயேணாநுமாநாதௌ³ ச லௌகிகம் ।
அபரோக்ஷம் மஹாவாக்யே லௌகிகந்து க⁴டாதி³ஷு ॥ 2॥
தத்ராபி த்³விவித⁴ம் ப்ரோக்தம் த்³ரு’ட⁴ம் சாப்யத்³ரு’ட⁴ம் ஶுமே ।
அபரோக்ஷம் த்³ரு’ட⁴ம் ஜ்ஞாநமலம் நி:ஸ்ரு’திஹேதவே ॥ 3॥
அஸ்திப்³ரஹ்மேதி யஜ்ஜ்ஞாநம் பரோக்ஷம் பரிகீர்திதம் ।
அக²ண்டா³நந்த³ரூபோऽஹம் ஶிவோऽஹமிதிசாபரம் ॥ 4॥
அபே⁴தே³ऽபி ச பே⁴தோ³ऽஸ்தி ஜீவாத்மபரமாத்மநோ: ।
துஷாரஜலபே⁴தோ³ऽபி வித்³யதே ஜக³தீதலே ॥ 5॥
அமேத³வோதோ⁴ விமலோ பே⁴தோ³ மாயாப்ரகல்பித: ।
வித்³யாவித்³யாஸ்வரூபேண வ்யாபிநீ ஸா ச மோஹிநீ ॥ 6॥
ஶரணாக³திஹீநஸ்ய நரஸ்ய து³ரதிக்ரமா ।
ஶரணாக³தப⁴க்தஸ்ய மாயா தூ³ரநிவாஸிநீ ॥ 7॥
ஜ்ஞாநேந ஸத்³ரு’ஶம் லோகே பாவநம் ந ஹி பா⁴மிநி ।
தத்ஸ்வயம் யோக³ஸம்ஸித்³த⁴ஹ்ரு’த³யே ஜாயதே ஶுமே ॥ 8॥
அபே⁴த³த³ர்ஶநம் ஜ்ஞாநமஜ்ஞாநம் பே⁴த³த³ர்ஶநம் ।
ஆத்³யம் ஸ்யாந்மோக்ஷலாபா⁴ய த்³விதீயம் ஜந்மம்ரு’த்யவே ॥ 9॥
க³வாமநேகவர்ணாநாம் க்ஷீரஸ்யேவைகவர்ணதா ।
க்ஷீரவத்பஶ்யதே ஜ்ஞாநம் லிங்கி³நஸ்து க³வாம் யதா² ॥ 10॥

நிஷ்க்ரியம் வாஸநாஹீநம் பே⁴த³த்ரயவிலக்ஷணம் ।
ஆத்மாநம் வேத³ வேதே³ந ஸத்³கு³ரோஶ்சிரஸேவயா ॥ 11॥
ஆதௌ³ நாஸ்தி ஹி யத்³வஸ்து சாந்தகாலேऽபி நாஸ்தி தத் ।
மத்⁴யகாலே கத²ம் ஜாதம் ரஜ்ஜுஸர்ப இவஸ்தி²தம் ॥ 12॥
தாப்யதாபகபே⁴தே³ந ஸுவிபா⁴த்யகி²லம் ஜக³த் ।
ப்ரத்யகா³த்மதயாபா⁴தி ஜ்ஞாநாத்³வேதா³ந்தவாக்யஜாத் ॥ 13॥
ஶுத்³த⁴மீஶ்வரசைதந்யம் ஜீவசைதந்யமேவ ச ।
ப்ரமாதாசப்ரமாணஞ்ச ப்ரமேயஞ்ச ப²லம் ததா² ॥ 14॥
இதி ஸப்தவிதோ⁴ பே⁴த³ஶ்சைதந்யே வ்யவஹாரத: ।
ஸுவிஜாநீஹி தே³வி த்வம் வர்ததே ந து ஸத்யத: ॥ 15॥
ஶ்ரீ ஶப³ரீ உவாச -

கத²ம் ஸப்தவிதோ⁴ பே⁴த:³ ப்ரத்யகா³த்மநி ஶாஶ்வதே ।
ப⁴க³வந் ஸர்வவேத³ஜ்ஞ ஸர்வம் சர்ணய ஸத்³கு³ரோ ॥ 16॥
ஶ்ரீ அய்யப்ப உவாச -

மாயோபாதி⁴விநிர்முக்தம் ஶுத்³த⁴மித்யபி⁴தீ⁴யதே ।
மாயாஸம்ப³ந்த⁴தஶ்சேஶோ ஜீவஶ்சாவித்³யயா யுத: ॥ 17॥
ப்ரமாத்ரு’சைதந்யமபி ப்ரஸங்க³த: ப்ரமாத்ரு’சைதந்யமத:பரம் ஶுபே⁴ ।
நிரூப்யதேऽந்த:கரணேந ஸம்யுதம் அந்யச்ச தத்³வ்ரு’த்தியுதம் ப்ரமாணகம் ॥ 18॥
அஜ்ஞாதமபி சைதந்யம் ப்ரமேயமிதி கத்²யதே ।
ப²லம் ப்ரோக்தம் ஸுவிஜ்ஞாதம் சைதந்யம் ஶ்ருதிஸம்மதம் ॥ 19॥
இதி ஸப்தவிதோ⁴ பே⁴த³ஶ்சைதந்யே வ்யவஹாரத: ।
ஐக்யம் ப்³ரஹ்மணி ஸர்வஸ்யாநைக்யம் ப⁴வதி மாயயா ॥ 20॥
இதி ஶ்ரீமத³ய்யப்பகீ³தாயாம் ஜ்ஞாநவிஜ்ஞாநயோகோ³ நாம பஞ்சமோऽத்⁴யாய: ॥ 5॥

அத²ஷஷ்டோ²ऽத்⁴யாய: ।
ஶ்ரீ அய்யப்பௌவாச -

த்³ரு’ஷ்டாநுஶ்ரவிகேஷ்வேஷ விஷயேஷு ஶுப⁴ப்ரத:³ ।
வித்ரு’ஷ்ணஸ்ய வஶீகாரஸம்ஜ்ஞா வைராக்³யமுச்யதே ॥ 1॥

தரணீவ து வைராக்³யம் தருணி ப⁴வஸாக³ரே ।
தரணாய த்³ரு’டா⁴ நூநம் கு³ணவைத்ரு’ஷ்ண்யமப்யத² ॥ 2॥
அவஶ்யம் க³ந்தாரோऽதி⁴கதி³நமுஷித்வாபி விஷயா:
வியோகே³ கோ பே⁴த³ஸ்த்யஜதி ந ஜநோ ய:ஸ்வயமமூந் ।

வ்ரஜந்தஸ்ஸ்வாதந்த்ர்யாத³துலபரிது:³கா²ய மநஸ:

ஸ்வயம் த்யக்த்வா ஹ்யேதே ஶமஸுக²மநந்தம் வித³த⁴தி ॥ 3॥
அநேககாலே ஸ்வர்கீ³யாந்போ⁴கா³ந் பு⁴க்த்வாபி சாப்³ரவீத் ।
ஐல:ஸம்ராட்³விநிர்விண்ணோ கா³தா²ம் வைராக்³யகாரிணீம் ॥ 4॥
கிம் வித்³யயா கிம் தபஸா கிம் த்யாகே³ந ஶ்ருதேந வா ।
கிம் விவிக்தேந மௌநேந ஸ்த்ரீபி⁴ர்யஸ்ய மநோ ஹ்ரு’தம் ॥ 5॥
ஸ்வார்த²ஸ்யாகோவித³ம் தி⁴ங்மாம் மூர்க²பண்டி³தமாநிநம் ।
யோऽயமீஶ்வரதாம் ப்ராப்ய ஸ்த்ரீபி⁴ர்கோ³க²ரவஜ்ஜித: ॥ 6॥
ஶிவப்ரஸாதோ³ நிர்வேத:³ஸுக²ஶாந்திப்ரதோ³ மஹாந் ।
யேநாநுப³ந்த⁴ம் நிஹ்ரு’த்ய புருஷ: ஶமம்ரு’ச்ச²தி ॥ 7॥
தீவ்ரவைராக்³யயோகே³ந த⁴ர்மமேக: ⁴ ஸமாதி⁴ராட் ।
காலஜ்ஞஸ்ய நிரீஹஸ்ய யோகி³ராஜஸ்ய ஜாயதே ॥ 8॥
ஸமாதௌ⁴ ஜாதமாத்ரே து ஸமுதே³த்யாத்மசந்த்³ரமா: ।
வர்ஷயந்நிவ பீயூஷம் க்ஷுபி⁴தாம்போ³தி⁴மத்⁴யகா³த் ॥ 9॥
மாதாபித்ரு’ஸுதாதீ³நாமஸ்தித்வம் நாஸ்தி சாத்மந: ।
வ்யர்த²ம் விஷயக³ர்தேஷு பதந்தி ஸுரமாநவா: ॥ 10॥
மோஷணே ஜ்ஞாநரத்நாநாம் ப்ரவிஷ்டா தே³ஹபத்தநே ।
காம: க்ரோதோ⁴ மதோ³ லோபோ⁴ தே³ஹிநாமவிவேகிநாம் ॥ 11॥
மாதா கஸ்ய பிதா கஸ்ய கஸ்ய பா⁴ர்யா ப்ரியே வத³ ।
ஜந்மாபா⁴வே து மாத்ரு’த்வம் பித்ரு’த்வஞ்சாத்மந: கத²ம் ॥ 12॥
ஹரிணஶ்ச க³ஜோ மத்த: பதங்க³ஶ்சாபி ப்⁴ரு’ங்க³ராட் ।
ஏகைகவிஷயோந்மத்தா ம்ரியந்தே ஶப²ரீ புந: ॥ 13॥
விஷயேஷ்வபி ஸர்வேஷு மத்தா மரணத⁴ர்மிண: ।
ஜீவந்தி கத²மல்பேऽபி சேத்யாஶ்சர்யம் ஹி மாநவா: ॥ 14॥

மாநவஸ்ய ஶரீரம் ஹி ந ஜாதம் க்ஷுத்³ரகர்மணே ।
க்ரு’ச்ச்²ராய தபஸே சைவ ப்ரேத்யாநந்தஸுகா²ய ச ॥ 15॥
வைராக்³யந்து விநா தே³வி ப⁴க்திமாகோ³பஜீவிந: ।
தே யதா²ஸுக²மிச்ச²ந்தி மரீசிஜலமஜ்ஜநாத் ॥ 16॥
காமிநீகாஞ்சநத்யாகீ³ த்யாகீ³ ப⁴விதுமர்ஹதி ।
வ்யாக்⁴ரசர்மாவ்ரு’தேநைவ க²ரோ நாஸ்தி ம்ரு’கே³ஶ்வர: ॥ 17॥
கநகக⁴டபடாநாம் ஸ்வச்ச²முர்வீருஹாணாம்

பநஸபரிமலாநாமந்த⁴ஸாம் பா⁴ஜநாநாம் ।
க³ஜதுரக³ப⁴டாநாம் வர்ஜநம் வர்ஜநம் நோ

அபி து ஸுயுவதீநாம் வர்ஜநம் வர்ஜநம் ஸ்யாத் ॥ 18॥
இதி ஶ்ரீமத³ய்யப்பகீ³தாயாம் விராக³யோகோ³ நாமஷஷ்டோ²ऽத்⁴யாய: ॥ 6॥

அத²ஸப்தமோऽத்⁴யாய: ।
ஶ்ரீஅய்யப்ப உவாச -

கோऽஹம் கத²மித³ம் ஜாதம் கோ வா கர்தாஸ்ய வித்³யதே ।
உபாதா³நம் கிமஸ்தீஹ விசாரோऽயம் விதீ⁴யதே ॥ 1॥
விநிஶ்சயோ ப⁴வேந்நித்யா நித்யவஸ்துவிவேகத: ।
நித்யபோ³த⁴ஸ்வரூபோऽஹமாத்மாஹம் ப்ரக்ரு’தே: பர: ॥ 2॥
ப்ரக்ரு’திஶ்ச ப்ரதா⁴நஞ்ச மாயா கு³ணவதீ து யா ।
வித்³யாऽவித்³யாஸ்வரூபேண வ்யாபிநீ ஜக³த³ம்பி³கா ॥ 3॥
ப்ரக்ரு’திர்விக்ரு’திஶ்சைவ ப⁴வேத்தந்மாத்ரபஞ்சகம் ।
அஹங்காரமஹத்தத்வே மூலா சாவிக்ரு’திஸ்ஸ்வயம் ॥ 4॥
மஹத்தத்த்வாத³ஹகாரஸ்ததஸ்தந்மாத்ரபஞ்சகம் ।
பூ⁴தாத்மகம் ததோ ஜஜ்ஞே வ்யோமாதி³ஜக³தா³த்மகம் ॥ 5॥
ஜ்ஞாநகர்மேந்த்³ரியாணி ஸ்யுர்த³ஶைகஞ்ச மநஸ்ஸ்ம்ரு’தம் ।
விகாரா: ஷோட³ஶ ப்ரோக்தாஸ்ததோऽந்ய: புருஷஸ்ஸ்ம்ரு’த: ॥ 6॥
மாயாந்து ப்ரக்ரு’திம் வித்³யாந்மாயிநந்து மஹேஶ்வரம் ।
தஸ்யாவயவபூ⁴தைஸ்து வ்யாப்தம் ஸர்வமித³ம் ஜக³த் ॥ 7॥

ஊர்ணநாபி⁴ர்வ விஶ்வஸ்ய காரணம் பரமேஶ்வர: ।
உபாதா³நம் நிமித்தஞ்ச வைலக்ஷண்யந்து ஸாங்க்²யத: ॥ 8॥
க்லேஶகர்மவிபாகாத்³யைரபராம்ரு’ஷ்ட ஈஶ்வர: ।
பும்விஶேஷோऽத்ர யோகே³ऽபி புருஷோத்தம உச்யதே ॥ 9॥
ஈஶ்வரஸ்ஸர்வபூ⁴தாநாம் ஶப³ர்யாத்மநி திஷ்ட²தி ।
விஹிதப்ரதிஷித்³தே⁴ஷு ப்ரவ்ரு’த்திஷ்வபி ப்ரேரயந் ॥ 10॥
ப்³ரஹ்ம கேவலமத்³வைதம் ந யத்கரணகோ³சரம் ।
அலக்ஷணமரூபஞ்ச வேதா³ந்தேஷு ஸுநிஶ்சிதம் ॥ 11॥
தத்³விஷ்ணுஸ்தச்சி²வஸ்ஸாக்ஷாதா³தி³த்யஸ்தச்ச சந்த்³ரமா: ।
ததே³வ ஶாஶ்வதம் ஸத்யம் தத³ஹம் த்வஞ்ச பா⁴மிநி ॥ 12॥
பி³ம்ப³த்வம் ப்ரதிபி³ம்ப³த்வம் யதா² பூஷணி கல்பிதம் ।
ஜீவத்வமீஶ்வரத்வஞ்ச ததா² ப³ஹ்மணி கல்பிதம் ॥ 13॥
மோக்ஷத்³வாரே த்³வாரபாலாஶ்சத்வார: பரிகீர்திதா: ।
ஶமோ விசாரஸ்ஸந்தோஷஶ்சதுர்த²ஸ்ஸாது⁴ஸங்க³ம: ॥ 14॥
விசாரேண விநா தே³வி நாந்யோபாயோऽஸ்தி ஸௌகர: ।
ஜிஜ்ஞாஸோராத்மலாபா⁴ய வேதே³ வாதே³ ச மாநிநி ॥ 15॥
இத³ம் ஸர்வம் ஜக³த்³வஸ்து ரஜ்ஜ்வாம் ஸர்ப இவாத்மநி ।
ஜந்மம்ரு’த்யுயுதம் ஶாந்தே ஹாடகே கடகாதி³வத் ॥ 16॥
ஜலந்ந புநராயாதி ஸுபீதமயஸா க²லு ।
த்³வைதந்ந புநராயாதி சாத்³வைதேந ஸுபா³தி⁴தம் ॥ 17॥
ப்³ரஹ்மஸத்யம் ஜக³ந்மித்²யா மாயாமயமநாதி³மத் ।
ஸுவிசாரேண யத்ஸத்யம் ததா³த்ம த்வம் மநீஷிணி ॥ 18॥
இதி ஶ்ரீமத³ய்யப்பகீ³தாயாம் விசாரயோகோ³ நாம ஸப்தமோऽத்⁴யாய: ॥ 7॥

அஷ்டமோऽத்⁴யாய: ।
அய்யப்பகீ³தாம் ஸுஶ்ரோதும் நாரதா³தி³முநீஶ்வரா: ।
ஸஹ்யபர்வதமாயாதா விநீதா: புஷ்பபாணய: ॥ 1॥
ஸாது⁴ஸாத்⁴விதி ஸம்பு³த்⁴யா ப்ரணமந்த: பரஸ்பரம் ।

ப³ந்த⁴மோக்ஷவ்யவஸ்தா²ர்த²மய்யப்பஶரணங்க³தா: ॥ 2॥
ஸுப⁴கா³ ஶப³ரீ ஶ்ரோத்ரீ ப்ரணம்ய ஹரிமாத்ரு’கம் ।
ஜகா³த³ வசநம் தஸ்மை ஸகீ² து:³கே²ந து³ர்மநா: ॥ 3॥
இயந்து யுவதீ தே³வ மத்ஸகீ² சாருபா⁴ஷிணீ ।
விரௌதி பதிஶோகேந ஸேவாப⁴க்திபராயணா ॥ 4॥
உபதே³ஶாம்ரு’தேநைநாம் ஸிஞ்ச த்வம் த்ரிஜக³த்³கு³ரோ ।
அந்யோபாயந்ந பஶ்யாமி ஶோகமோஹநிவ்ரு’த்தயே ॥ 5॥
ஶ்ரீ அய்யப்ப உவாச -

கிம் ரோதி³பி வராரோஹே ப⁴ர்தா குத்ர க³தஸ்தவ ।
ஜடே³ஷு யதி³ ப⁴ர்த்ரு’த்வம் ஸர்வமேதஜ்ஜடா³த்மகம் ॥ 6॥
சைதந்யே யதி³ ப⁴ர்த்ரு’த்வம் சைதந்யந்து த்வமேவ ஹி ।
உப⁴யோரபி ப⁴த்ரு’த்வமக³தம் கிம் வியுஜ்யதே ॥ 7॥
மாதா கஸ்ய பிதா கஸ்ய கஸ்ய பா⁴ர்யா ப்ரியோ வத³ ।
ஜந்மாபா⁴வே து மாத்ரு’த்வம் பித்ரு’த்வஞ்ச கத²ம் ப⁴வேத் ॥ 8॥
ஸர்வஶோகாந் பரித்யஜ்ய மாமேகம் ஶரணம் வ்ரஜ ।
அஹம் த்வாம் ஸர்வஶோகேப்⁴யஸ்தாரயிஷ்யாமி ஶோப⁴நே ॥ 9॥
மரணம் ப்ரக்ரு’திஸ்வபா⁴வதோ விக்ரு’திர்ஜீவநமம்பு³ஜேக்ஷணே
யதி³ சால்பமபி ஶ்வஸந்நஸாவஸுப்⁴ரு’த்³பா⁴க்³யபரம்பராவ்ரு’த: ॥10॥
அதஸ்த்வம் ப்ரப⁴ஜாத்மாநம் ஶாந்தமவ்யக்தமச்யுதம் ।
ப⁴யஶோகவிநிர்முக்தம் ஸர்வது:³க²நிவ்ரு’த்தயே ॥ 11॥
ஸாராஸாரவிஶேஷஜ்ஞா: பராபரவிதோ³ ஜநா: ।
ந ஶோசந்தி ம்ரு’தே தே³வி நாபி ஶோசந்தி ஜீவிதே ॥ 12॥
ஶோகமோஹௌ ஜராவ்யாதி: ⁴ காமக்ரோத⁴து³ராத்மதா: ।
மமத்வஞ்ச வியோக³ஶ்ச தே³ஹத⁴ர்மோ ந சாத்மநி ॥ 13॥
ஸர்வம் து:³க²மயம் வித்³தி⁴ ஸுக²ம் வைஷயிகம் ஹி யத் ।
ஸம்யோகே³ऽம்ரு’தமேவாஸ்து வியோகே³ விஷமேவ தத் ॥ 14॥
விஷம் ஹந்தி ஹி போ⁴க்தாரம் த்³ரஷ்டாரம் நாஸ்தி ஹந்தி தத் ।
த்³ரஷ்டாரமபி போ⁴க்தாரம் விஷயோ ஹந்தி தத்க்ஷணம் ॥ 15॥

தே³ஹாத்மபு³த்³தி⁴யோகே³ந லப⁴ந்தே ஜநநம்ம்ரு’திம் ।
ப்³ரஹ்மாத்மபு³த்³தி⁴யோகே³ந ஶாஶ்வதம் பத³மவ்யயம் ॥ 16॥
பரமாநந்த³சிந்மாத்ரமாத்³யந்தரஹிதம் ஶிவம் ।
நிஜஸ்வரூபமாத்மாநம் பா⁴வயேச்சோ²கஶாந்தயே ॥ 17॥
த⁴ர்மஶாஸ்த்ரோபதே³ஶேந ஶோகமோஹவிவர்ஜிதா ।
ப்ரஸந்நாதிஸுஶீலாஸௌ ப³பூ⁴வ ஶப³ரீ ஸகீ² ॥ 18॥
இதி ஶ்ரீமத³ய்யப்பகீ³தாயாம் அய்யப்பஶப³ரீஸம்வாதே³
நிர்மமயோகோ³ நாமாஷ்டமோऽத்⁴யாய: ॥ 8॥

அத² நவமோऽத்⁴யாய: ।
ஶயரீ உவாச -

ஸர்வேஷாமபி மந்த்ராணாம் கோ மந்த்ரஶ்ஶ்ரேயஸே ப்ரபோ⁴ ।
ப³த³ மாமரவிந்தா³க்ஷஅய்யப்ப விது³ஷாம் வர ॥ 1॥
ஶ்ரீ அய்யப்ப உவாச -

ஹம்ஸமந்த்ரோ மஹாமந்த்ர: ப்ராணமந்த்ரோऽயமுச்யதே ।
ப்ராணாநாம் க³திமத்⁴யே து ஸ்வயம்பூ⁴ர்மந்த்ரஸம்மத: ॥ 2॥
ப்ரபஞ்சமதிவிஸ்தீர்ணம் ஜராவ்யாதி⁴ஸுபீடி³தம் ।
ஜந்மம்ரு’த்யுஜராவ்யாக்⁴ரைர்நாதி³தம் க³ஹநம் வநம் ॥ 3॥
ஹித்வா ப்³ரஹ்மணி ஸம்ஶுத்³தே⁴ ஹந்தி யாதீதிவித்³யயா ।
அஸ்மிம்ல்லோகே ஸதாம் வ்ரு’ந்தை³ஸ்ஸ ஹம்ஸ இதி கத்²யதே ॥ 4॥
வ்யத்யயேந து ஸோऽஹம் ஸ்யாத³த்³வைதஶ்ருதிபா⁴ஸ்கர: ।
ஸர்வத்³வைதம்ரு’க³ம் ஹந்தும் ம்ரு’க³ராடி³வ ஶோப⁴நே ॥ 5॥
ஹம்ஸமந்த்ரோ மஹாமந்த்ர: ஸோऽஹம் தேநைவ நிர்மித: ।
ஹகாரஶ்ச ஸகாரஶ்ச ஹித்வா ப⁴வதி மந்த்ரராட் ॥ 6॥
விம்ஶத்யேகஸஹஸ்த்ராணி ஷட்ஶதாநி ப⁴வார்ணவே ।
ஜீவோ ஜபதி ஸர்வேஷு ஶரீரேஷு தி³வாநிஶம் ॥ 7॥
ஹகாரேண ப³ஹிர்யாதி ஸகாரேண விஶேத்புந: ।

ஹம்ஸ ஹம்ஸேத்யமும் மந்த்ரம் ஜீவோ ஜபதி ஸர்வதா³ ॥ 8॥
ப்ரணவோ த⁴நுஶ்ஶரோ ஹ்யாத்மா ப்³ரஹ்ம தல்லக்ஷ்யமுச்யதே ।
அப்ரமத்தேந வேத்³த⁴வ்யம் ஶரவத்தந்மயோ ப⁴வேத் ॥ 9॥
ப்ரணவம் ஹீஶ்வரம் வித்³யாத்ஸர்வஸ்ய ஹ்ரு’தி³ஸம்ஸ்தி²தம் ।
ஸர்வவ்யாபிநமோங்காரம் மத்வா தீ⁴ரோ ந ஶோசதி ॥ 10॥
ௐ ச த்³வாத³ஶஸாஹஸ்ரம் ப்ரத்யஹம் யோ ஜபேந்நர: ।
தஸ்ய த்³வாத³ஶபி⁴ர்மாஸை: பரமாத்மா ப்ரகாஶதே ॥ 11॥
ப்ரணவார்த²ஶ்ஶிவஸ்ஸாக்ஷீ விஷ்ணுரூபோऽஹமவ்யய: ।
யே யேऽர்தா:² ப்ரணவே பா⁴ந்தி தே ஸர்வே மயி ஸம்ஸ்தி²தா: ॥ 12॥
ஏதத்³த்⁴யேவாக்ஷரம் ப்³ரஹ்ம ஏதத்³த்⁴யேவாக்ஷரம் பரம் ।
ஏதத்³த்⁴யேவாக்ஷரம் ஜ்ஞாத்வா யோ யதி³ச்ச²தி தஸ்ய தத் ॥ 13॥
ப்ராணிநாம் ஸர்வத⁴ர்மாணாம் ஶாஸ்தாரமபி காரணம் ।
ப்ரணவேஶம் ஹி மாம் ஜ்ஞாத்வா ஸர்வபாபை: ப்ரமுச்யதே ॥ 14॥
ப்ரணவேந ப்ரணஶ்யந்தி ஜந்மது:³க²ஜராத³ய: ।
ஸுஶீலே ப்ரணவே சித்தம் ஸ்தா²பய த்வம் ப்ரயத்நத: ॥ 15॥
ஏகாக்ஷரஸ்வரூபேண வேத³ஶாஸ்த்ரேஷு மாநிநி ।
ஸர்வஸித்³தி⁴ப்ரதா³நாய திஷ்டா²மி ப⁴க³வத்ப்ரியே ॥ 16॥
ஆசார: ப்ரத²மோ த⁴ர்மோ த⁴ர்மஸம்ஶாஸகோऽஸ்ம்யஹம் ।
நைவாசாரவிஹீநஸ்ய ஸித்³தி⁴ர்மந்த்ரேண ஸத்வரம் ॥ 17॥
ஆசாரேண து பூதஸ்ய புருஷஸ்ய விஶேஷத: ।
ஸித்³தி⁴ஸ்ஸஞ்ஜாயதே ஶீக்⁴ரம் வேத³ஶாஸ்த்ராநுஸாரத: ॥ 18॥
இதி ஶ்ரீமத³ய்யப்பகீ³தாயாம் அய்யப்பஶப³ரீஸம்வாதே³
மந்த்ரயோகோ³ நாம நவமோऽத்⁴யாய: ॥ 9॥

அத² த³ஶமோऽத்⁴யாய: ।
ஶ்ரீ ஶப³ரீ உவாச -

கோ த⁴ர்மஸ்ஸர்வவர்ணாநாம் ப³ந்த⁴வித்⁴வம்ஸகாரக: ।
வக்தவ்யம் ப⁴க³வந்மஹ்யமந்ய: கோ வக்துமீஶ்வர: ॥ 1॥

ஶ்ரீ அய்யப்ப உவாச -

நி:ஶ்ரேயஸம் யதஸ்ஸித்⁴யேத்புநரப்⁴யுத³யோ யத: ।
த³ஶலக்ஷணத⁴ர்மஸ்து ஸர்வேஷாமுபகாரக: ॥ 2॥
ஸுகே² து:³கே² க³தே தை⁴ர்யம் ததா² மாநாபமாநயோ: ।
இந்த்³ரியாணாம் ஸ்வத⁴ர்மேஷு சாலநம் த³மநம் த³ம: ॥ 3॥
ப்ரதீகாரக்ஷமத்வேऽபி வித்³ரோஹஸஹநம் க்ஷமா ।
பரஸ்வஹரணம் சௌர்யமஸ்தேயம் தத³பா⁴வத: ॥ 4॥
கஸ்யசித்கிமபி நோ ஹரணீயம் மர்மவாக்யமபி நோசரணீயம் ।
மாபதே: பத³யுக³ம் ஸ்மரணீயம் லீலயா ப⁴வவநம் தரணீயம் ॥ 5॥
மஹதீ ஶுத்³த⁴தா ஶௌசம் ஸ்வதே³ஹமநஸோரபி ।
ஶமம்ரு’ஜ்ஜலக³ந்தை⁴ஶ்ச அநுஷ்டே²யம் ஸதா³ ந்ரு’பி:⁴ ॥ 6॥
இந்த்³ரியாணாமத⁴ர்மேஷு ப்ரவ்ரு’த்தீநாம் நிவாரணம் ।
ப்ரவர்தநம் ஸ்வத⁴ர்மேஷு நிக்³ரஹஞ்சாவதா⁴ரய ॥ 7॥
நிர்லஜ்ஜஸ்ய ச லோகேऽஸ்மிந்நிந்தா³ ப⁴வதி ஸந்ததம் ।
ததோ லஜ்ஜா ஸ்வத⁴ர்மஶ்ச கீர்திதா நிதராம்ஶுமே ॥ 8॥
அங்கா³நி வேதா³ஶ்சத்வாரோ மீமாம்ஸாந்யாயவிஸ்தர: ।
அர்த²ஶாஸ்த்ரம் புராணஶ்ச வித்³யா ஹ்யேதாஶ்சதுர்த³ஶ ॥ 9॥
கார்யாகார்யவிசாரேஷு ஶாஸ்த்ரமேவ விஶிஷ்யதே ।
அதோ வித்³யா ஸ்வத⁴ர்மஸ்ய லக்ஷணம் கீர்திதா மயா ॥ 10॥
யதா²ர்த²கத²நம் ஸத்யம் பூ⁴தாநாம் ஹிதமேவ ச ।
லௌகிகே பரமார்தே² ச ஹரிஶ்சந்த்³ரேதிஹாஸவத் ॥ 11॥
க்ரோதோ⁴ த்³வேஷோ மஹாபாபீ நரகத்³வாரவிஶ்ருதே: ।
ஏதஸ்மாத்³விபரீதோऽஸாவக்ரோதோ⁴ த⁴ர்மலக்ஷணம் ॥ 12॥
க்ரோத⁴மூலோ மநஸ்தாப: க்ரோத⁴ஸ்ஸம்ஸாரப³ந்த⁴நம் ।
த⁴ர்மக்ஷயகர: க்ரோத⁴ஸ்தத: க்ரோத⁴ம் பரித்யஜேத் ॥ 13॥
த⁴ர்மநாஶோ யதா³ தே³வி சாத⁴ர்மஶ்சைத⁴தே யதா³!
ததா³ த⁴ர்மஸ்ய ஶாஸ்தாஹம் ப⁴விஷ்யாமி மநோஹரே ॥ 14॥
அகாமஶ்சாத்மகாமோ வா மாம் ப⁴ஜேத்³த⁴ர்மபாலகம் ।

ஶரணாக³தஶாஸ்தாரம் ஶப³ரீகி³ரிநாயகம் ॥ 15॥
மாதரம் பிதரம் வாபி ப⁴ஜேத்³ப⁴க்திபராயண: ।
கு³ரூணாம் கு³ருபத்நீநாமதிதீ²நாம் க³வாமபி ॥ 16॥
கர்மாஶுப⁴ம் பரித்யஜ்ய ஶுப⁴ம் கர்ம ஸமாசரேத் ।
அந்யஸ்ய கு³ணதோ³ஷாணாமவிசார்ய தி³வாநிஶம் ॥ 17॥
ஸாதூ⁴நாம் ஸமசித்தாநாம் ஸேவா கார்யா தபஸ்விநி ।
காமக்ரோதா⁴தி³தோ³ஷாணாம் ஶமநம் தேந ஜாயதே ॥ 18॥
அந்யேஷாமபி த⁴ர்மாணாம் ஸேவாத⁴ர்மோம் விஶிஷ்யதே ।
ஸேவயா வஶமாயாதி த்ரைலோக்யம் ஸசராசரம் ॥ 19॥
யத்ர த⁴ர்மஸ்து தத்ராஹம் யத்ராஹம் தத்ர தே³வதா: ।
விபூ⁴தயஸ்ஸுரா யத்ர வஸந்தி வரவர்ணிநி ॥ 20॥
இதி ஶ்ரீமத³ய்யப்பகீ³தாயாம் அய்யப்ப ஶப³ரீஸம்வாதே³
த⁴ர்மயோகோ³ நாம த³ஶமோऽத்⁴யாய: ॥ 10॥

அதை²காத³ஶோऽத்⁴யாய: ।
ஶ்ரீ ஶப³ரீ உவாச -

கர்ம கிஞ்ச ஶுப⁴ம் ப்ரோக்தமஶுப⁴ கர்ம கிம்ப்ரபோ⁴ ।
ஸர்வம் மே ஸுவிநீதாயை வத³ த்வம் கருணாகர ॥ 1॥
ஶ்ரீ அய்யப்ப உவாச -

ஸகாமைஸ்ஸ்வர்க³ஸாம்ராஜ்யமகாமைஶ்சாத்மதோஷணம் ।
ஶுப⁴ம் கர்ம ச நிஷ்காமம் ஸகாமமஶுப⁴ம் ஸ்ம்ரு’தம் ॥ 2॥
கர்மணா ப³த்⁴யதே ஜந்துர்வித்³யயா ச விமுச்யதே ।
தஸ்மாத்கர்ம ந குர்வந்தி சாத்மவந்தோ யதீஶ்வரா: ॥ 3॥
ந கர்மணா ப்ரஜாவித்தைஸ்த்யாகே³நைவாம்ரு’தம் ஶுபே⁴ ।
கர்மணாமபரித்யாகே³ ப²லத்யாகோ³ விஶிஷ்யதே ॥ 4॥
ஶ்ரீ ஶப³ரீ உவாச -

வைதி³கம் கர்ம தே³வேஶ ஸகாமாய நிரூபிதம் ।
அஶுப⁴ம் தத்கத²ம் ப்ரோக்தம் ப⁴வதா கேவலாத்மநா ॥ 5॥

ஶ்ரீ அய்யப்ப உவாச -

ஸ்வர்க³காமோ யஜேதாத்ர ஸகாமாய நிரூபிதம் ।
வைதி³கம் கர்ம வாமாக்ஷி யத்³யபி ஶ்ருதிசோதி³தம் ॥ 6॥
கர்மாகமவிகர்மேதி வேத³வாதோ³ ந ப்ராக்ரு’த:। ॥
வேத³ஸ்யேஶ்வரரூபத்வாத்தத்ர முஹ்யந்தி பண்டி³தா: ॥ 7॥
பரோக்ஷவாதோ³ வேதோ³ऽயமநபி⁴ஜ்ஞாநுஶாஸநம் ।
கர்மாணி கர்மமோக்ஷாய வித⁴த்தே ஹ்யௌஷத⁴ம் யதா² ॥ 8॥
ஏவம் லோகம் பரம் வித்³யாந்நஶ்வரம் கர்மநிர்மிதம் ।
ஸதுல்யாதிஶயத்⁴வம்ஸம் யதா²மண்ட³லவர்திநாம் ॥ 9॥
ஸ்வர்கா³தி³கப²லம் துச்ச²ம் காமிநாம் விஷயாத்மநாம் ।
நஶ்வரஞ்ச ப⁴யவ்யாப்தம் ஶுபே⁴ தச்ச ஶுபே⁴தரத் ॥ 10॥
ந ஜ்ஞாநபே⁴த³ம் ஜநயேத³ஜ்ஞாநாம் கர்மஸங்கி³நாம் ।
தோஷயேத்ஸர்வகர்மாணி ஜ்ஞாநீ தாநி ஸமாசரந் ॥ 11॥
ஆலஸ்யம் ஹி மநுஷ்யாணாம் ஶரீரஸ்தோ² மஹாரிபு: ।
நாஸ்த்யுத்³யமஸமோ ப³ந்து⁴ர்யம் க்ரு’த்வா நாவஸீத³தி ॥ 12॥
அஹங்காரம் பரித்யஜ்ய கர்தாஹமிதி ஶோப⁴நே ।
கர்தவ்யம் குரு லோகாநாம் கல்யாணாய நிரந்தரம் ॥ 13॥
ரக்ஷணாய ச வேதா³நாம் ஶிக்ஷணாய ஸுரத்³விஷாம் ।
அவதீர்ணோऽஸ்மி தே³ஶேऽஸ்மிந் சந்த்³ரஶேக²ரதேஜஸா ॥ 14॥
பாபம் ஹந்தி விஷம் ஹந்தி விஷயாநபி து³ர்கு³ணாந் ।
ஶூலரோகா³தி³ஸர்வ ச ஹந்தி மே த³ர்ஶநம் ஶுப⁴ம் ॥ 15॥
சதுர்ணாம் புருஷார்தா²நாம் ஸாதி⁴கா ஜக³தீதலே ।
சரித்ரஸ்யாபி கீர்தேர்மே ஸுப⁴கே³ ஶரணாக³தி: ॥ 16॥
கர்மாஸக்தோ யஜேச்ச²க்திம் ஜ்ஞாநாஸக்தோ யஜேத்³கு³ரும் ।
மோக்ஷாஸக்தோ யஜேச்ச²ம்பு⁴ம் ஸர்வாஸக்தஸ்து மாம் யஜேத் ॥ 17॥
ப²லேச்சா²ரஹிதம் கர்ம யத்து நிஷ்காமிநா க்ரு’தம் ।
தத்ஸர்வம் மங்க³ளம் தே³வி ஸர்வமந்யத்³விட³ம்ப³நம் ॥ 18॥

இதி ஶ்ரீமத³ய்யப்பகீ³தாயாம் கர்மயோகோ³ நாமைகாத³ஶோऽத்⁴யாய: ॥ 11॥

அத² த்³வாத³ஶோऽத்⁴யாய: ।
ஶ்ரீ அய்யப்ப உவாச -

அத்³ரோஹீ புண்யஶீலஶ்ச ப்³ரஹ்மசாரிவ்ரதே ஸ்தி²த: ।
மந்நாமஜபசித்தாத்மா கு³ருஸேவாபராயண: ॥ 1॥
ஜ்ஞாநவிஜ்ஞாநபூதாத்மா ஸுராணாமபி து³ர்லப⁴ம் ।
ப்ராப்நோதி பரமம் ஸ்தா²நம் சிந்மயம் நிர்கு³ணம் ஶிவம் ॥ 2॥
ஶுப⁴வைராக்³யமாஸ்தா²ய ப்ராணாயாமவிதா⁴நத: ।
அஹிம்ஸயா ச பூ⁴தாநாம் முநிவ்ரு’த்யா ஜிதேந்த்³ரிய: ॥ 3॥
பஞ்சக்லேஶநிவ்ரு’த்யர்த²ம் புண்யேந ப³ஹுஜந்மநாம் ।
யததே ஸ்வாத்மலாபா⁴ய விசாரேண ஸமாதி⁴நா ॥ 4॥
மத்³ப⁴க்தலக்ஷணம் தே³வி ப்ராணிநாமுபகாரிதா ।
கர்மணா மநஸா வாசா ஸர்வாந்ப்ரதி ச நம்ரதா ॥ 5॥
காம ஏவ மஹாஶத்ருஸ்ஸர்வேஷாமுபரி ஸ்தி²த: ।
ப⁴க்த்யாஸ்ய ஜயமாயாதி ப⁴க்தஸ்ய மம பா⁴மிநி ॥ 6॥
ஜிதே காமே ஜித:ஸர்வ: க்ரோதா⁴தி³ர்து³ர்கு³ண: ஶுமே ।
அமலாத்மா ததஶ்ஶாந்தோ யோகி³ராஜோ ப⁴விஷ்யதி ॥ 7॥
ப்³ரஹ்மசர்யேண தபஸா தே³வா ம்ரு’த்யுமுபாக்⁴நத ।
இதி வைதி³கஸித்³தா⁴ந்தே விஶத³ம் விபிநேசரி ॥ 8॥
அந்யோந்யமுபகாரேண ஜீவநம் ஶுத்³த⁴ஜீவநம் ।
அதோ தா³நம் ப்ரஶம்ஸந்தி தே³வா க³ந்த⁴ர்வமாநவா: ॥ 9॥
ஸுவர்ணம் ரஜதம் வஸ்த்ரம் மஞ்ஜூஷாபஶுகம்ப³லம் ।
வாபீ ச ஸத³நம் க்ஷேத்ரம் பூ⁴ஷணம் வாஹநாதி³கம் ॥ 10॥
நைதாநி ஸமமந்நேந த³த்தேநாபி விவேகிநே ।
அந்நதா³நேந ஸந்துஷ்டோ ப⁴விஷ்யாமி விஶேஷத: ॥ 11॥
ஆத்மா து நிர்கு³ணஸ்ஸாக்ஷாந்நிர்விகாரோऽயமவ்யய: ।
மாயாமயமித³ம் விஶ்வம் த்ரைகு³ண்யம் வேத்தி பண்டி³த: ॥ 12॥

கு³ணாதீதபத³ம் ப்ராப்ய ஶாந்தோ ப⁴வதி யோகி³ராட் ।
தஸ்மாத்த்வமரவிந்தா³க்ஷிஸ்வாத்மாநம் நிர்கு³ணம் ஸ்மர ॥ 13॥
ஆத்மதத்த்வம் ந ஜாநாதி லோகதத்த்வவிசக்ஷண: ।
பண்டி³தோऽபி ஸ மூர்கோ²ஹி ஜந்மம்ரு’த்யுவஶங்க³த: ॥ 14॥
ரஜோ தூ⁴நய ஸத்த்வேந ரஜஸா ச தமோ ஜய ।
ஸமாதி⁴நா ஜயேஸ்ஸத்த்வம் தத்த்வம் வநசரேஶ்வரி ॥ 15॥
ஸத்த்வதோ ஜ்ஞாநமாயாதி ரஜஸோ லோப⁴தஸ்கர: ।
ப்ரமாத³மோஹௌ ப⁴வதஸ்ததா²ஜ்ஞாநம் தமோகு³ணாத் ॥ 16॥
ஸத்த்வாதூ³ர்த்⁴வக³திர்ப⁴ந்த்³ரே ரஜஸா மத்⁴யவர்தநம் ।
தமஸோऽதோ⁴க³திர்தே³வி கு³ணாநாம் வஶவர்திநாம் ॥ 17॥
கு³ணேப்⁴யோऽந்யந்ந கர்தாரம் த³ர்ஶகஶ்சாநுபஶ்யதி ।
ஆத்மாநம் வேத்தி தத்த்வேந ததா³ ப்³ரஹ்மபத³ம் வ்ரஜேத் ॥ 18॥
கர்தாஹஞ்ச ஸுமோக்தாஹம் ஸுகி²தோ து:³க²ஜீவந: ।
இதி தத்³கு³ணமாஹாத்ம்யாத் ஜ்ஞாயதே வ்யவஹாரத: ॥ 19॥
இதி ஶ்ரீமத³ய்யப்பகீ³தாயாம் கு³ணயோகோ³ நாம த்³வாத³ஶோऽத்⁴யாய: ॥ 12॥

அத² த்ரயோத³ஶோऽத்⁴யாய: ।
ஶ்ரீ அய்யப்ப உவாச -

யதா² வ்ரு’க்ஷஸ்ய பீ³ஜேऽஸ்மிந்மஹாந் வ்ரு’க்ஷ உபஸ்தி²த: ।
ததா² ப்³ரஹ்மணி ஸர்வே ச பூ⁴சரா: கே²சராத³ய: ॥ 1॥
பீ³ஜாத³பி ஸுஸூக்ஷ்மாயா ஶக்திரத்ர விராஜதே ।
ததா² ப்³ரஹ்மாணி மாயா து சாநிர்வாச்யபதே³ஸ்தி²தா ॥ 2॥
பீ³ஜாத்³பி⁴ந்நா ந தச்ச²க்திர்விசாரேண விநா து யா ।
த்³ரு’ஶ்யதே து ததா² மாயா ப்³ரஹ்மபி⁴ந்நா ந த்³ரு’ஶ்யதே ॥ 3॥
வ்ரு’க்ஷஶ்ஶாகா² தத: பத்ரம் குஸுமாநி ப²லாநி ச ।
ஹிரண்யக³ர்ப⁴ஸ்ஸூத்ராத்மா சேஶ்வரோ ஜீவகோ விராட் ॥ 4॥
வ்ரு’க்ஷாத⁴ஸ்ஸ்தா² யதா² சா²யா வாதேந பரிவர்திதா ।
ஸுக²து:³கே² ததா² விஶ்வே கர்மணா பரிவர்திதே ॥ 5॥

ப்³ரஹ்ம வீஜம் ஜக³த்³வ்ரு’க்ஷோ ஜநிதோ மாயயா புரா ।
அஸ்ய பீ³ஜவிசாரேண பூர்ணோऽஹம் புருஷோத்தம: ॥ 6॥
அபோ விநா ந வ்ரு’க்ஷஸ்ய ஜீவந ஜக³த³ந்தரே ।
அய்யப்பேந விநா ஜீவா ந ஜீவந்தி ஜக³த்த்ரயே ॥ 7॥
க்ஷுத்பிபஸே ச ப்ராணாநாம் த⁴ர்மோ து:³க²ம் ஸுக²ம் ததா² ।
ஸ்வாந்தஸ்யைவ ந தே³ஹஸ்ய ஸூக்ஷ்மஸ்ய ந ஹி தே³ஹிந: ॥ 8॥
ஜபாகுஸுமஸம்ஸர்கா³ந்மணௌ திஷ்ட²தி ரக்திமா ।
ததா²ஹி தே³ஹஸம்ஸர்கா³த்ஸுக²ம் து:³க²மிஹாத்மநி ॥ 9॥
ஸத்ஸங்கே³ந குடா²ரேண விசாரேண ச மாநவி ।
மூலாஜ்ஞாநமஹாவ்ரு’க்ஷம் சி²த்வா கைவல்யமாசர ॥ 10॥
நிர்வேதா³ஸி: கரே யஸ்ய ஸம்ஸார: கிம் கரிஷ்யதி ।
ராகோ³ யத்³யஸ்தி புந்தே³ஹே ஸச்சா²ஸ்த்ரம் கிங்கரிஷ்யதி ॥ 11॥
ராக³த்³வேஷவிஹீநஸ்ய ப⁴க்தஸ்ய பரமாத்மந: ।
நிர்வேதா³ஸி: கரே யஸ்ய ஸப²லம் வேத³ ஶாஸநம் ॥ 12॥
நித்யமேகாக்ஷரம் யோகீ³ வ்யாஹரந் ப்³ரஹ்ம சோமிதி ।
தத³ர்த²ம் ச ஹ்ரு’தி³ த்⁴யாயந் ப்ரயாணே பரமம் பத³ம் ॥ 13॥
ஜபயஜ்ஞோ மஹாயஜ்ஞோ ஜ்ஞாநயஜ்ஞஸ்தத: பரம் ।
அக்³நிஸேவநயஜ்ஞஸ்து ஸ்வர்க³மாத்ரப²லப்ரத:³ ॥ 14॥
ஜ்ஞாநேநாத்⁴யாத்மிகம் து:³க²மாதி⁴பௌ⁴திகமேவ ச ।
அதி⁴தை³வம் ச ஹே தே³வி ஸமூலஞ்ச ப்ரணஶ்யதி ॥ 15॥
ஶ்ரவணம் மநநம் தஸ்ய நிதி³த்⁴யாஸநமேவ ச ।
ஸாத⁴நாநி முமுக்ஷூணாம் ஶ்ருதீநாம் கு³ருவாக்யத: ॥ 16॥
கு³ருதீர்தா²ம்ப⁴ஸி ஸ்நாதோ விராக³திலகீக்ரு’த: ।
விசாரத⁴நுராதா³ய ஹிநஸ்த்யஜ்ஞாநதஸ்கரம் ॥ 17॥
அநேந க்ரு’தக்ரு’த்யத்வமாப்நுயாத்ஸாத⁴கோ யதி³ ।
ஸுஶீலஶ்சாக்ரு’தத்³ரோஹ:ஸர்வபூ⁴தஹிதே ரத: ॥ 18॥
இதி ஶ்ரீமத³ய்யப்பகீ³தாயாம் ப்³ரஹ்மத³ர்ஶநயோகோ³ நாம த்ரயோத³ஶோऽத்⁴யாய: ॥
13॥

அத² சதுர்த³ஶோऽத்⁴யாய: ।

ஶ்ரீ அய்யப்ப உவாச -

யஸ்ய தா³நம் த³மோ ஹிம்ஸா தபஸ்ஸத்யமபைஶுநம் ।
த்யாகோ³ த³யாப்யலோலுப்த்வம் க்ஷாந்திரக்ரோத⁴மார்த³வம் ॥ 1॥
ஹீரசாபலமத்³ரோஹோ ஶுசித்வந்நாதிமாநிதா ।
ஆர்ஜவஞ்சாப⁴யம் யஜ்ஞோ ஜ்ஞாநயோக³த்³ரு’டா⁴ மதி: ॥ 2॥
ஸ்வாத்⁴யாயஶ்சித்தநைர்மல்யம் க்ஷமா தேஜோ த்⁴ரு’திஶ்ஶுபே⁴ ।
மோக்ஷத⁴ர்மஸ்ய தஸ்யைதா தை³வீப்ரக்ரு’திஸம்பத:³ ॥ 3॥
புண்யஶீலஸ்ய விப்ரஸ்ய தபஸா ப³ஹுஜந்மநா ।
பா⁴க்³யேந ஜாயதே தை³வீ ப்ரக்ரு’திர்மோக்ஷதா³யிநீ ॥ 4॥
த³ர்போऽபி⁴மாநதாஜ்ஞாநம் க்ரோத: ⁴ பருஷபா⁴ஷணம் ।
அநீஶ்வரத்வம் விஶ்வஸ்ய மமத்வம் போ⁴க³வஸ்துஷு ॥ 5॥
அத⁴ர்மேண த⁴நப்ராப்தௌ ருசிஸ்ஸஜ்ஜநஶத்ருதா ।
விஷ்ணுப⁴க்த: ஶிவத்³ரோஹீ ஶிவப⁴க்தோ ஹரித்³ருஹ: ॥ 6॥
கலஹித்வஞ்ச து³ர்பு³த்³தி:⁴ காமிந்யாம் காஞ்சநே ரதி: ।
மாயாவீ ச ஸுரத்³ரோஹீ பரமார்த²பராங்முக:² ॥ 7॥
ஆஸுரீப்ரக்ரு’தேர்ஜாதலக்ஷணம் ஹ்யநுவர்ணிதம் ।
ஸமாஸேந விஶாலாக்ஷி மோக்ஷமார்க³ப⁴யங்கரம் ॥ 8॥
அநாசாரேண ஶாஸ்தாரம் ப⁴க³வந்தம் ந பஶ்யதி ।
அதோ த⁴ர்மவிசாரேண காலம் நயதி பு³த்³தி⁴மாந் ॥ 9॥
மாதா த⁴ர்ம: பிதா த⁴ர்மோ த⁴ர்மோ நௌர்ப⁴வஸாக³ரே ।
லோகேऽஸ்மிந்பரலோகே ச த⁴ர்மஸ்ஸர்வஸ்ய ரக்ஷக: ॥ 10॥
ப்ராணத்யாகே³ ப⁴யம் நாஸ்தி த⁴ர்மத்யாகே³ ப⁴யம் ஸ்ம்ரு’தம் ।
தஸ்மாத்ஸ்வத⁴ர்மோ ந த்யாஜ்யா ஸுக²ஸாம்ராஜ்யபா⁴ஸ்கர: ॥ 11॥
ஆஸுரீம் ப்ரக்ரு’திம் ஹித்வா தை³வீம் ப்ரக்ரு’திமாஶ்ரயேத் ।
ஆஸுரீ குடிலா து³ஷ்டா தை³வீ மங்க³ளஶாலிநீ ॥ 12॥

ப்ரதிபி³ம்ப³ம் ஜலே ஶுத்³தே⁴ த்³ரு’ஶ்யதே ச கலாநிதே: ⁴ ।
பரிஶுத்³த⁴மநஸ்யாத்மா த்³ரு’ஶ்யதே து ததா²ஸதாம் ॥ 13॥
ஸுபூ⁴ஷணாதி³கம் வ்யர்த²ம் கேவலம் வஸநம் விநா ।
ஸுவ்யாக்²யாநாதி³கம் வ்யர்த²ம் நிஜாத்மாநுப⁴வம் விநா ॥ 14॥
ஸ்வாத்மாநுப⁴வயுக்தஸ்ய சாசார்யஸ்ய ப்ரஸந்நவாக் ।
ஸப²லா து ப⁴வேத³த்ர ஶுக்தௌ ஸுஸ்வாதிபி³ந்து³வத் ॥ 15॥
ஸந்தோஷேண விநா ஸௌக்²யம் ந பூ⁴தம் ந ப⁴விஷ்யதி ।
ஸந்தோஷத⁴நமாதா³ய யதா²லாபே⁴ந துஷ்யது ॥ 16॥
ஆத்மா ராம:க்ஷமா ஸீதா க்ரோதோ⁴ ராவணபத்தநம் ।
ஸாக³ர: காமலோபா⁴தி³ர்ஹநுமாந் ப்³ரஹ்மசிந்தநம் ॥ 17॥
ஸேவயா ஜக³தீ³ஶஸ்ய கு³ரோஶ்ச பரமாத்மந: ।
காமக்ரோதா⁴தி³கம் ஸர்வம் க்ஷணாஜ்ஜயதி ஸாத⁴க: ॥ 18॥
இதி ஶ்ரீமத³ய்யப்பகீ³தாயாம் அமராஸுரஸம்பத்³விபா⁴க³யோகோ³
நாம சதுர்த³ஶோऽத்⁴யாய: ॥ 14॥

அத² பஞ்சத³ஶோऽத்⁴யாய: ।
ஶ்ரீ அய்யப்ப உவாச -

ஶ்ரத்³தா⁴லவோऽத்ர ஸர்வத்ர வைதி³கேவதி⁴காரிண: ।
தேஷாஞ்சோக்தப²லம் ஶாந்திம் லப⁴தே ப்³ரஹ்மவாதி³நி ॥ 1॥
ஸம்ஶயாத்மா து பாபிஷ்ட²ஸ்ஸர்வேஷாமுபரி ஸ்தி²த: ।
லோகேऽஸ்மிந்பரலோகேऽபி ந ஸுக²ம் ஸம்ஶயாத்மந: ॥ 2॥
கு³ருஶாஸ்த்ரேஷுவிஶ்வாஸ: ஶ்ரத்³தா⁴ ப⁴வதி ஸாத்விகீ ।
ஸ்வர்கா³தி³ப²லவிஶ்வாஸோ ராஜஸீ ஸா நிக³த்³யதே ॥ 3॥
ப்ரேதாதி³ப²லவிஶ்வாஸஶ்ஶ்ரத்³தா⁴ ப⁴வதி தாமஸீ ।
ஏவம் ஹி த்ரிவிதா⁴ ஶ்ரத்³தா⁴ ப்ரகாராந்தரவர்ணிதா ॥ 4॥
அஶ்ரத்³த⁴யா க்ரு’தோ யஜ்ஞ: புண்யதா³நம் தபஶ்ச யத் ।
தத்ஸர்வம் நிஷ்ப²லம் தே³வி ஶ்ரத்³தா⁴ஹீநேந கர்மணா ॥ 5॥
ஶ்ரத்³த⁴யா தே³வதே³வத்வமஶ்நுதே தி³வி ஸர்வதா³ ।

ஶ்ரத்³தா⁴ ப்ரதிஷ்டா² லோகஸ்ய ஶ்ரத்³தா⁴ வித்தம் மஹாத்மநாம் ॥ 6॥
ஶ்ரத்³தை⁴வ சக்ஷுர்லோகேऽஸ்மிந்ப்ரதிமா தே³வத³ர்ஶநே ।
ப்ரத்யக்ஷேண ச ஶாஸ்த்ரேண ப்ரத்யக்ஷம் பா³த்⁴யதே ந ஹி ॥ 7॥
வ்ரு’ஷ்டிம் விநா யதா² வர்ஷ: காஸாரஶ்ச ஜலம் விநா ।
ஶ்ரத்³தா⁴ம் விநா ததா² த⁴ர்மீ ஶோப⁴தே ந ஶிவப்ரியே ॥ 8॥
ஸர்வம் தோ³ஷமயம் வித்³தி⁴ மாயயா ரசிதம் ஹி யத் ।
பரமாத்மநி நிர்தோ³ஷே ஶ்ரத்³தா⁴ கார்யா ப்ரயத்நத: ॥ 9॥
தோ³ஷோऽப்யஸ்தி கு³ணோऽப்யஸ்தி அதோ³ஷோ நைவ வித்³யதே ।
ஸுகோமலஸ்ய பத்³மஸ்ய நாலே ப⁴வதி கண்டக: ॥ 10॥
கு³ணேஷு ரமதே வித்³வாந் தோ³ஷேஷு ரமதே ஶட:² ।
புஷ்பேஷு ரமதே ப்⁴ரு’ங்கோ³ க³ர்தேஷு க்³ராமஸூகர: ॥ 11॥
ஶிவமக்ஷரமவ்யக்தம் கரணாநாமகோ³சரம் ।
ஆத்மாநமாகி²லாதா⁴ரம் பா⁴வயேச்சா²ந்தசேதஸா ॥ 12॥
மந ஏவ மநுஷ்யாணாம் காரணம் ப³ந்த⁴மோக்ஷயோ: ।
ப³ந்த⁴நே விஷயாஸக்தம் மோக்ஷாயாவிஷயம் மந: ॥ 13॥
ஹித்வா து விஷயாப்⁴யாஸம் ப்³ரஹ்மாப்⁴யாஸேந ஸந்ததம் ।
மநோமர்கடவத்³ப்⁴ராந்தமாத்மநி ஸ்யாத்ஸ்தி²ரம் யதா³ ॥ 14॥
ஶுப்⁴ரம் ஜ்யோதிர்மயம் தி³வ்யம் ஶாஶ்வதம் நிர்கு³ணம் பரம் ।
யோகா³க்³நிக்ஷாலிதஸ்வாந்தஸ்ததா³ பஶ்யதி ஸாக்ஷிணம் ॥ 15॥
த்³ரு’ஶ்யதே த்வக்³ரயா பு³த்³த்⁴யா ஸூக்ஷ்மயா ஸூக்ஷ்மத³ர்ஶிபி: ⁴ ।
இதி வைதி³கஸித்³தா⁴ந்தே த³ர்ஶிதம் நசிகேதஸே ॥ 16॥
சதுர்ணாம் புருஷார்தா²நாம் மோக்ஷஸ்யைவ ப்ரதா⁴நத: ।
நித்யத்வாத³ரவிந்தா³க்ஷி த்ரயாணாம் தத³பா⁴வத: ॥ 17॥
ஶ்ரத்³த⁴யா ப⁴ஜ சாத்மாநம் ஜராமரணவர்ஜிதம் ।
ஸோऽஹம் ஸோऽஹமிதி ப்ராஜ்ஞி ஜைகீ³ஷவ்யம் முநிர்யதா² ॥ 18॥
இதி ஶ்ரீமத³ய்யப்பகீ³தாயாம் விஶ்வாஸயோகோ³ நாம பஞ்சத³ஶோऽத்⁴யாய: ॥ 15॥

அத² ஷோட³ஶோऽத்⁴யாய: ।
ஶ்ரீ அய்யப்ப உவாச -

அபூ⁴மிஷு கத²ம் ஸித்³தி:⁴ குஸூலஸ்த²யவாதி³வத் ।
பூ⁴மிஸ்த²ஸ்ய ப⁴வேத்ஸித்³தி⁴ர்பீ³ஜஸ்யோர்வரபூ⁴மிஷு ॥ 1॥
ஶ்ரீ ஶப³ரீ உவாச -

பூ⁴மய: கதி தத்த்வஜ்ஞ கா ஸித்³தி⁴ர்விது³ஷாம் வர ।
முமுக்ஷணாம் ஹரீஶாத்மந் ஸர்வம் வர்ணய விஸ்தராத் ॥ 2॥
ஶ்ரீ அய்யப்ப உவாச -

ஶுபே⁴ச்சா² ப்ரத²மா ஜ்ஞேயா த்³விதீயா ஸுவிசாரணா ।
தநுமாநஸ்யபி ஜ்ஞேயா ஸத்த்வாபத்திஶ்சதுர்தி²கா ॥ 3॥
புந: பஞ்சம்யஸம்ஸக்தி: பதா³ர்தா²பா⁴வநா புந: ।
துர்யகா³ஸப்தமீ தே³வி யோகி³நாம் முக்திதா³யிநீ ॥ 4॥
ஶாஸ்த்ரஸஜ்ஜநஸம்பர்காந்மூடோ⁴ऽஹமிதி யா மதி: ।
வைராக்³யபூர்விகேச்சா²யாஶ்ஶுமேச்சா²ஸுமநோஹரே ॥ 5॥
ஶாஸ்த்ரஸத்³கு³ருஸம்பர்கவைராக்³யாப்⁴யாஸபூர்விகா ।
ஸதா³சாரப்ரவ்ரு’த்திர்யா ஸுப⁴கே³ஸுவிசாரணா ॥ 6॥
ரக்ததா சேந்த்³ரியார்தே²ஷு விசாரேண ஶுபே⁴ச்ச²யா ।
யத்ர ஸா தநுதாமேயாத³நகே⁴ தநுமாநஸி ॥ 7॥
பூ⁴மித்ரயக்ரு’தாப்⁴யாஸாச்சித்தே ச விரதேர்வஶாத் ।
ஸத்த்வாத்மநி ஸ்தி²தே ஶுத்³தே⁴ ஸத்த்வாபத்திர்வராநநே ॥ 8॥
பு⁴வாம் சதுஷ்டயாப்⁴யாஸாத்³யா ஸம்ஸர்க³யுதா த³ஶா ।
ரூட⁴ஸத்த்வசமத்காராத்³தே³வ்யஸம்ஸக்திநாமிகா ॥ 9॥
பூ⁴மிகாபஞ்சகாப்⁴யாஸாத்ஸ்வாத்மாராமதயா த்³ரு’ட⁴ம் ।
பா³ஹ்யாப்⁴யந்தரவஸ்தூநாம் ஷஷ்டீ² பூ⁴மிரபா⁴வநாத் ॥ 10॥
பஞ்சமீ பூ⁴மிமத்⁴யே து ஜீவந்முக்தோ விராஜதே ।
ப்³ரஹ்மாநந்த³ரஸம் பீத்வா மத்தப்⁴ரமரராடி³வ ॥ 11॥
ஷஷ்ட²ம் பூ⁴தலமாருஹ்ய ஶுஷ்கபத்ரவதா³ஸ்தி²தி: ।
ஸ்வயம் நசேஷ்டதே யோகீ³ யதா² தத்பவநேரிதம் ॥ 12॥

பூ⁴மிஷட்கசிராம்யாஸாத்³த்³வைதஸ்யாநுபலம்ப⁴நாத் ।
யா ஸ்வபா⁴வைகநிஷ்டா²ஸா துர்யா ஜ்ஞேயா ச பூ⁴மிகா ॥ 13॥
இயம் ஹி ஜீவந்முக்தேஷு துர்ய்யாவஸ்தா² நிரூபிதா ।
விதே³ஹமுக்திவிஷயம் துர்யாதீதமத: பரம் ॥ 14॥
ஸப்தமீ பூ⁴மிகா தே³வி யோகி³நாம் முக்திதா³யிநீ ।
தத்ர க³த்வா சிரம் வித்³வாநாத்மாராமோ விராஜதே ॥ 15॥
க்ரு’தஸ்ய கரணம் நாஸ்தி ம்ரு’தஸ்ய மரணம் யதா² ।
முக்தஸ்ய ஜநநம் நாஸ்தி அம்ரு’தஸ்ய ம்ரு’தியதா² ॥ 16॥
பூ⁴மிகாநாம் ஸ்வரூபந்து மயா ஸாது⁴ நிரூபிதம் ।
துப்⁴யம் கமலபத்ராக்ஷி கைவல்யப்ராப்திஸாத⁴நம் ॥ 17॥
இயம் வேத³ஶிரோ வித்³யா கோ³பநீயா ப்ரயத்நத: ।
ந சாஶுஶ்ருஷவே தே³யா புத்ராயாப்யவிவேகிநே ॥ 18॥
முமுக்ஷுகு³ருப⁴க்தாய ஸுஶாந்தாய விவேகிநே ।
ஆஹூயாபி ச தே³யேயம் வித்³யா கல்யாணகாரிணீ ॥ 19॥
இதி ஶ்ரீமத³ய்யப்பகீ³தாயாம் பூ⁴மிகாயோகோ³ நாம ஷோட³ஶோऽத்⁴யாய: ॥ 16॥

அத²ஸப்தத³ஶோऽத்⁴யாய: ।
ஶ்ரீ அய்யப்ப உவாச -

ஸாத⁴நாப்⁴யாஸபாகேப்⁴யஸ்த்ரிதா⁴ ஸ்யாச்ச²ரணாக³தி: ।
தவைவாஹம் மமைவாஸௌ ஸ ஏவாஹமிதி ஸ்தி²தா ॥ 1॥
ஸ்வாமிஸேவகபா⁴வேந சாத்மபா⁴வநயா புந: ।
தவ தா³ஸோ மம ஸ்வாமீ ஸோऽஹமஸ்மி விசாரத: ॥ 2॥
நாமகோ³த்ரவிநிர்முக்தம் ஸத்யமத்³வைதபா⁴ஸ்கரம் ।
ஸோऽஹம் ஸோऽஹமிதி ஸ்வாந்தே ப⁴ஜ மாம் சிந்மயம் பரம் ॥ 3॥
ஶுத்³தோ⁴ऽஸ்மி பு³த்³தோ⁴ऽஸ்மி ஸநாதநோஸ்மி

ஸம்ஸாரமாயாபரிவர்ஜிதோऽஸ்மி ।
ப்³ரஹ்மஸ்வரூபோऽஸ்மி நிரஞ்ஜநோऽஸ்மி

வேதா³ந்ததத்த்வார்த²விகாஸகோऽஸ்மி ॥ 4॥

ஸஸ்யாநாம் ஶரணம் வ்ரு’ஷ்டிர்மத்ஸ்யாநாம் ஶரணம் ஜலம் ।
தே³வாநாம் ஶரணம் யஜ்ஞ:ஆர்தாநாம் ஶரணம் த்வஹம் ॥ 5॥
ஸர்வோபநிஷதா³ம் ஸாரோ ஜ்ஞாநவிஜ்ஞாநஸம்யுத: ।
உபதி³ஷ்டோ மயா தே³வி த்வந்மோஹோ விக³தோ ந வா ॥ 6॥
ஶ்ரீ ஶப³ரீ உவாச -

த்ரு’ப்தாऽஸ்மி புண்ட³ரீகாக்ஷ தவவாக்யாம்ரு’தேந து ।
க்ரு’தக்ரு’த்யா ந ஸந்தே³ஹோ த³யாஸிந்தோ⁴ ஸுரேஶ்வர ॥ 7॥
தே³ஹபு³த்³த்⁴யா து தா³ஸீ தே ஜீவபு³த்³த்⁴யா த்வத³ம்ஶக: ।
ப்³ரஹ்மபு³த்³த்⁴யா த்வமேவாஹமிதி மே நிஶ்சிதா மதி: ॥ 8॥
ஶ்ரீ அய்யப்ப உவாச -

வேத³ஸாரம் பரித்யஜ்ய சாந்யஸாரம் வ்ரு’ணோதி ய: ।
முக்தாப²லம் விஹாயாஸௌ லோஷ்டம் க்³ரு’ஹ்ணாதி து³ர்மதி: ॥ 9॥
ஶாந்திதுல்யம் தபோ நாஸ்தி லோப⁴துல்யோ ந து³ர்கு³ண: ।
காமதுல்யஸ்ஸதாம் வைரீ மாத்ரு’துல்யா ந தே³வதா ॥ 10॥
கு³ருஶாஸ்த்ரம் விநா ஜ்ஞாநம் வ்யஞ்ஜநம் லவணம் விநா ।
ஸுஸந்ததிம் விநா பா⁴ர்யா பூ⁴ஷணம் வஸநம் விநா ॥ 11॥
த⁴ர்மம் விநா ந பாண்டி³த்யம் விநா ஶீலம் ந யௌவநம் ।
ந ஶோப⁴தே விஶாலாக்ஷி வ்ரு’க்ஷஸ்து ச்ச²த³நம் விநா ॥ 12॥
ஸ்வஸம்வேத்³யம் ஹி தத்³ப்³ரஹ்மா குமாரீ ஶ்ரீமுக²ம் யதா² ।
அயோகீ³நைவ ஜாநாதி ஜாத்யந்தோ⁴ ஹி யதா² க⁴டம் ॥ 13॥
ந மோக்ஷோ நப⁴ஸ: ப்ரு’ஷ்டே² ந பாதாலே ந பூ⁴தலே ।
மோக்ஷோ ஹி பி³மலம் சேதஸ்ஸம்யக்³ஜ்ஞாநவிபோ³தி⁴தம் ॥ 14॥
ப⁴க்திபா⁴ஜநமாதா³ய க³த்வா கு³ருநதீ³தடே ।
விஜ்ஞாநபயஸோ தே³வி சாத்மாநமபி⁴ஷேசய ॥ 15॥
ஆத்மாநம் சேத்³விஜாநீயாத³ஹமஸ்மீதி பூருஷ: ।
கிமிச்ச²ந்கஸ்யகாமாய ஶரீரமநுஸஞ்ஜ்வரேத் ॥ 16॥
ஸத்யம் ஜ்ஞாநமநந்தம் யத்³ப்³ரஹ்மலக்ஷணமுச்யதே ।
ஆத்மா து ஸச்சிதா³நந்த³ ஏகத்வமுப⁴யோரபி ॥ 17॥

தமேவ ஶரணம் க³ச்ச²ஸர்வபா⁴வேந பா⁴மிநி ।
தத்ப்ரஸாத³த்பராம் ஶாந்திமசிரேணாதி⁴க³ச்ச²ஸி ॥ 18॥
இதி ஶ்ரீமத³ய்யப்பகீ³தாயாம் ஶரணாக³தியோகோ³ நாம ஸப்தத³ஶோऽத்⁴யாய: ॥ 17॥

அதா²ஷ்டாத³ஶோऽத்⁴யாய: ।
ஶ்ரீ ஶப³ரீ உவாச -

ஶ்ரேணீ தே ப்ரத²மா து ஸர்வஜக³தாம் ஸந்தா⁴ரிணீ மேதி³நீ
ஸோபாநஸ்ய ததா²ऽபரா ஸுவிமலா தத்த்வம் ஜலம் ஶோப⁴நம் ।

தேஜஸ்தஸ்ய த்ரு’தீயகா ச தமஸோ ராஶேரலம் ப⁴க்ஷகம் ।
பூ⁴யோ வாயுரலங்கரோதி ப⁴க³வந் வ்யோமஸ்தி²தா பஞ்சமீ ॥ 1॥

ஷஷ்டீ² தஸ்ய விராஜதே து ருசிரா ஶ்ரேணீ து வாணீ ஶுபா⁴
பூ⁴ய: பாணியுக³ஞ்ச மங்க³ளமயீ ஸாஸ்யாத³நங்கா³ரிஜ ।

பாதௌ³ சாபி ஸுக³ண்யதே ஸுரகு³ரோ ஶ்ரேணீபுநஶ்சாஷ்டமீ
பாயுஶ்சேந்த்³ரியமஸ்ய ஸுஷ்டு² நவமீ ஸஞ்ஜாயதே ஶங்கரீ ॥ 2॥

ரம்யம் தே க²லு தஸ்ய தே³வ த³ஶமீ ஶ்ரேணீ ச ஶிஶ்நேந்த்³ரியம்
ஶ்ரோத்ரம் சாத்ர ப்ரசண்ட³ஶாஸ்த்ரகுஶலஞ்சைகாத³ஶீ ஶ்ரேணிகா ।

த்வக்³பூ⁴யோऽபி ச ஶோப⁴நாரஸபதேஸ்தத்த்வம் பரம் த்³வாத³ஶீ
சக்ஷுஶ்சாபி ஸுரூபத³ர்ஶநகரம் ஜேகீ³யதே ஶ்ரேணிகா ॥ 3॥

க்⁴ராணஞ்சைவ சதுர்த³ஶீ பரதரம் க³ந்தோ⁴த்³வஹம் ஸா ஶுபா⁴
ஸ்வாத்³வஸ்வாது³விசாரணே ச ரஸநா ஜிஹ்வாக்³ரதே³ஶஸ்தி²தா ।

ஶ்ரீணீ பஞ்சத³ஶீ மநோமநநக்ரு’ச்ச்²ரேணீ வரா ஷோட³ஶீ
பு³த்³தி⁴ர்போ³த⁴கரீ ஸதா³ஶுப⁴கரீ ஶ்ரேணீ மநோமோதி³நீ ॥ 4॥

ஶ்ரேணீ தே பரிமார்ஜிதா ஸகலதா³ காமப்ரவாஹாநலா
ஸோபாநஸ்ய விராஜதேऽதிஜயிநீ ஜீவாத்மதத்த்வேந யா ।

ஶ்ரீஶேஶாத்மஜநஸ்ய பந்தலபதேரீஶஸ்ய ஶாந்திப்ரதா³
இத்யஷ்டாத³ஶதத்த்வமச்யுதபத³ஸ்தா²நம் ஹி வந்தே³முதா³ ॥ 5॥

நீலாலங்கரணைஸ்ஸுஶோபி⁴ததநுர்வித்³யா விநோத³ப்ரியோ
ப்³ரஹ்மோத்³யோதலஸந்முகே²ந திமிரம் தூ³ரீகரோதி ஸ்வயம் ।

ஹஸ்தாக்³ரே க்ரு’தமுத்³ரயா நிஜஸுக²ம் ஸம்போ³த⁴யந் ஶாஶ்வதம்

அய்யப்போ ஜயதி ப்ரபஞ்சபதிதாந் ஸந்தாரயந் ஸந்ததம் ॥ 6॥
ஶ்ரீமாதா பரமாத்மநோ ப⁴க³வதஸ்ஸம்மோஹிநீ மோஹிநீ

கைலாஸாத்³ரிநிகேதநோऽஸ்ய ஜநகஶ்ஶ்ரீவிஶ்வநாத:² ப்ரபு: ⁴ ।
உத்துங்கே³ ஶப³ரீகி³ரௌ பரிலஸந்நீலாம்ப³ராட³ம்ப³ர:
அய்யப்பஶ்ஶரணாக³தாந்நிஜஜநாந் ரக்ஷந்முதா³ ஶோப⁴தே ॥ 7॥

ஆத்மஜ்ஞாநவிசாரகார்யகுஶலே வேதா³ர்த²சிந்தாமணௌ
ஆகாராதி³விவர்ஜிதேऽபி ஸகு³ணே ப⁴க்தப்ரியார்தே² விபோ⁴ ।

காந்தாரே ம்ரு’க³யார்த²மத்ர சரத: ஶாந்தஸ்ய ப⁴க்தாத்மந:
ஆதௌ³ பந்தலபூ⁴பதேர்நிபதிதம் ஸச்சிஸுகே² த³ர்ஶநம் ॥ 8॥

லீலாம் தஸ்ய ந்ரு’பஸ்ய வேஶ்மநி சிரம் க்ரு’த்வா வநம் ஸம்ஶ்ரித:
அத்ர த்வத்பத³பங்கஜே நிபதிதும் சாயாந்த்யஸங்க்²யா ஜநா: ।

த்வத்பாத³ஸ்மரணம் விதா⁴ய விதி⁴வந்மத்தேப⁴ஹிம்ஸாத்மநாம்
ஶ்ருத்வா ஶப்³த³மநந்யப⁴க்திவிஷயா ப⁴க்தாஶ்ஶரண்யே த்வயி ॥ 9॥

புத்ரத்வம் க³தவாந் ப⁴வாநகி²லவித்³பூ⁴பஸ்ய பா⁴க்³யேந வை
ஶௌர்யம் த்வத்³கு³ணஶாந்திதா³ந்திநிகரம் ஸம்வீக்ஷ்ய ராஜ்ஞீ பி⁴யா ।

அய்யப்போ யதி³ மத்³க்³ரு’ஹே நிஜஸுதோ நாப்நோதி ராஜ்யாஸநம்
காபவ்யம் க²லு நிர்மிதம் ப⁴க³வதஶ்ஶாஸ்துஸ்தயா நாஶநே ॥ 10॥

அய்யப்போ ஜக³தாம் கு³ருஸ்ஸகலவித்³வேதா³ந்தவாகீ³ஶ்வர:
மாயாநிர்மிதராஜ்யபா⁴ரவிஷயே பை³ராக்³யவாநாத்மக் ।

அத்³வைதம் ஸகலம் சராசரமித³ம் விஜ்ஞாயதே வித்³யயா ।
ஆத்மாராமபத³ப்ரபு³த்³த⁴மநஸோ ராஜ்யாதி³லாபே⁴ந கிம் ॥ 11॥

த்வல்லீலாஸ்த²லிகா விபா⁴தி பஶுபி⁴ர்தை³வைஶ்வ வ்ரு’ந்தா³வநம்
பே⁴த³ஸ்தத்ர து போ⁴க³ரீதிரஹிதா வாகீ³ஶ்வரீ ராதி⁴கா ।

கோ³பி⁴ர்நைவ து புண்ட³ரீகநிசயை: பம்பா கலிந்தா³த்மஜா ।
ஶ்ரீக்ரு’ஷ்ணஸ்து ந சேஶவிஷ்ணுதநயோ வம்ஶீ ந வேத³த்⁴வநி: ॥ 12॥

ஆஶ்சர்யம் தவ விஶ்வநாத²சரிதம் ஹத்வா ஸுரத்³ரோஹிணம்
துல்யம் தே³வமநுஷ்யபூ⁴தநிகரம் ராமேண விஶ்வம் பபௌ ।

த⁴ர்மோபத்³ரவகாரிதே³ஹத³ஹநே ப்ரத்யக்ஷதா³வாநல:

த்வத்³ப⁴க்தத்³ருமகோடிரக்ஷணபடு: காத³ம்பி³நீவாத்மவாந் ॥ 13॥

ஆநந்தா³ம்பு³தி⁴வர்த⁴நம் ஶிவகு³ரோ: பாபாக்³நிநிர்வாபணம்
த்⁴யாநம் தஸ்ய மஹாத்மநோ ஹ்ரு’தி³ஸதாம் கல்யாணகல்பத்³ருமம் ।

த்வந்நாமஸ்மரணம் ஹி ஸர்வஸுக²த³ம் ரூபம் ஸதா³ மங்க³ளம்
அய்யப்பஸ்ய ஸுத⁴ர்மகோ³ப்துரமரைர்கீ³தஸ்ய விஶ்வாத்மந: ॥ 14॥

ஸத்யம் ஶாஶ்வதமப்ரமேயமநக⁴ம் நிர்வாணஶாந்திப்ரத³ம்
காமக்ரோத⁴மத³ப்ரப⁴ஞ்ஜநகரம் தே³தீ³ப்யமாநம் ஸதா³ ।

சிந்முத்³ராவலயேந வேஷ்டிததநோராநந்த³ராஶேர்விபோ: ⁴
அய்யப்பஸ்ய பதா³ரவிந்த³யுக³ளம் வந்தே³முநீந்த்³ரைர்நுதம் ॥ 15॥

விஜ்ஞாநாணவமௌக்திகோऽஸி ப⁴க³வந் ஜ்ஞாநப்ரவாலோऽத²வா
நீரக்ஷீரவிவேகசாருகுஶலோ ஹம்ஸோऽஸி து³க்³தா⁴ர்ணவே ।

த்வத்³வக்த்ராமலஶீதலா ரஸமயீ வாணீஶரச்சந்த்³ரிகா
ஶுத்³த⁴ப்³ரஹ்மபராத்பரோऽஸி ஶப³ரீ ப்ராணப்ரியோ ராஜஸே ॥ 16॥

ஶ்ரீ அய்யப்ப உவாச -

ஸுஸம்வாதா³த்மகம் ஶாஸ்த்ரம் ப்ரத²தாமாவயோஸ்ஸ்வயம் ।
கீர்திஸ்த்வதீ³யாலோகஷு பர்வதாயிஷ்யதேऽமுநா ॥ 17॥
நம:ஶ்ரீவிஷ்ணுரூபாய ஶிவரூபாய தேஜஸே ।
அய்யப்பாய நமஸ்துப்⁴யம் நம:ஶ்ரீப்³ரஹ்மசாரிணே ॥ 18॥
॥ இதி ஶ்ரீபூஜ்யபாத³ஸ்வாமீநாராயணகி³ரிஶிஷ்ய
அச்யுதாநந்த³க்ரு’த ஶ்ரீமத³ய்யப்பகீ³தாயாம் அய்யப்பஶப³ரீ-
ஸம்வாதே³அய்யப்பத³ர்ஶநயோகோ³ நாமாஷ்டாத³ஶோऽத்⁴யாய: ॥ 18॥
॥ ஶரணமய்யப்பா ॥

